
ნაშრომში გაშუქებულია წყალტუბოს კირქვულ მასივზე 2006- 
2009 წლებში ავტორთა მიერ ჩატარებული კომპლექსური გა- 
მოკვლევების შედეგები. განხილულია წყალტუბოს უნიკალური- 
მღვიმის აღმოჩენის მოკლე ისტორია, კირქვული მასივის გეომორ- 
ფოლოგიური თავისებურებანი, მღვიმურ სისტემაში შემავალი 
ცალკეული სიღრუეების მორფოლოგიური აღწერილობა, კლი- 

მატური და ჰიდროლოგიური თავისებურებანი, მლვიმის ჰაერის 

აეროიონიზაციური და რადიოლოგიური მდგომარეობა, კალციტუ- 

რი ნაღვენთი ფორმების წარმოშობის პირობები და მღვიმური სის- 

ტემის გამოყენების პერსპექტივები. 

იბეჭდება ვახუშტი ბაგრატიონის გეოგრაფიის ინსტიტუტის 

სამეცნიერო საბჭოს გადაწყვეტილებით. 

რედაქტორი გეოგრაფიის მეცნიერებათა დოქტორი, 

სრული პროფესორი რამინ გობეჯიშვილი 

რეცენზენტები: გეოგრაფიის აკადემიური დოქტორი 

ნანა ბოლაშვილი 
გეოგრაფიის მეცნიერებათა დოქტორი, პროფესორი 

იგორ ბონდირევი 

I58M 978-9941-9063-5-0 

ჭ წ:··;:ჭჯჭ ვახუშტი ბაგრატიონის გეოგრაფიის ინსტიტუტი 

VმXს§იჩV 8მძ9I/8წ0XI Iი§LILVLC6 C( C609-80LMV 

VVVVVV.8608L280LIV.86



წინასიტყვაობპბა 

საქართველო -- ამოუწურავი ტურისტული რესურსების მქონე 
ქვეყანაა. მისთვის დამახასიათებელი თავისებური ბუნებრივ-გეო- 
გრაფიული პირობებით, ღირსშესანიშნაობებით და კულტურულ- 

ისტორიული ძეგლებით საქართველო საკურორტო მეურნეობისა 
და მასობრივი ტურიზმის განვითარების ერთ-ერთი ხელსაყრელი 
რეგიონია. 

საქართველოს მღვიმეთა ქვეყანასაც უწოდებენ. კავკასიონის 
სამხრეთ კალთაზე, ჩვენი ქვეყნის ფარგლებში, 300 კილომეტრიანი 
მონაკვეთი კარსტულ ზოლს უკავია, სადაც დღეისათვის 1300-მდე 
მღვიმე და შახტია რეგისტრირებული. 

კარსტული მღვიმეების შესწავლას დიდი თეორიული და პრა- 
ქტიკული მნიშვნელობა გააჩნია. მღვიმეები თავისებური ბუნე- 
ბრივი ლაბორატორიებია, სადაც შეიძლება თვალყური ვადევნოთ 
მრავალ, მეცნიერთათვის უცნობი ბუნებრივი პროცესების გან- 
ვითარებას. ბიოლოგებისათვის მღვიმე შესანიშნავი გარემოა, სა- 
დაც ახალი ფლორისა და ფაუნის აღმოჩენის და შესწავლის გარდა 
შეიძლება მუდმივი სიბნელის პირობებში ცხოველებისა და მწერე- 
ბის დეგრადაციის, ადაპტაციისა და რეგენერაციის პრობლემების 
გადაჭრა. მრავალი მღვიმე პირველყოფილი ადამიანის ბუნებრივ 
თავშესაფარს წარმოადგენდა, რასაც მიწის ქვეშ მიკვლეული პირ- 
ველყოფილი ადამიანების მატერიალური ყოფის ნაშთები (თავის 
ქალები, ყბისა და ბარძაყის ძვლები, შრომის იარაღები, მღვიმუ- 
რი მხატვრობის “"იშვიათი შედევრები” და სხვ.) ადასტურებს. ეს კი 
არქეოლოგთა, ისტორიკოსთა, პალეონტოლოგთა, ხელოვნებათ- 
მცოდნეთა დიდ დაინტერესებას იწვევს |2) ფიზიკოსებისათვის 
მღვიმე კოსმოსური გამოსხივების შესწავლისათვის ხელსაყრე- 
ლი მიწისქვეშა ლაბორატორიაა; უკანასკნელ ხანებში, კარსტულ 
მღვიმეებში არა ერთი ექსპერიმენტი ჩატარდა იმის დასადგენად, 
თუ რა გავლენას ახდენს მუდმივი სიბნელე და გარე სამყაროსა- 
გან სრული იზოლაცია ადამიანის ჯანმრთელობასა და ფსიქიკაზე. 
მღვიმეები უკვე ჩადგა კოსმოსის ათვისების სამსახურში; მღვიმის 
ჰაერის იდეალური სისუფთავე, ალერგენებისა და მავნე აირების 
არ არსებობა დადებითად მოქმედებს ადამიანის ორგანიზმზე და 
ყოველგვარი სამედიცინო პრეპარატის გარეშე წარმატებით მკურ- 
ნალობენ ბრონქიალური ასთმით, გულ-სისხლძარღვთა სისტემე- 
ბით, რევმატიზმით, ნეფრიტით, ნევრალგიით დაავადებულ ავად- 

მყოფებს. და ბოლოს, დასავლეთ საქართველოს ხელსაყრელი ბუ- 
ნებრივ-ლანდშაფტური თავისებურებანი, რეკრეაციული რესურ- 
სების, მათ შორის კარსტული მღვიმეების სიუხვე, ყველა პირობას 
ქმნის რესპუბლიკაში მასობრივი სპელეოტურიზმის განვითარე- 
ბისათვის. ამჟამად მსოფლიოში 800-მდე კეთილმოწყობილ მღვი- 
მეს ყოველწლიურად 30 მილიონამდე მნახველი ჰყავს; ჩეხეთსა და 
სლოვაკეთში 25 კეთილმოწყობილი მღვიმე გააჩნიათ, სერბიასა და 
ხორვატიაში -–– 30, საფრანგეთში -- 100, აშშ-ში –– 250. ყოველივე 
ეს გვიჩვენებს, რომ მიწისქვეშა ძეგლების ათვისებას დიდი სარგე- 
ბლობის მოტანა ძალუძს. 

ჩვენი ქვეყნის კარსტულ ფენომენებს შორის ანალოგი არ აქვს 

ახალი ათონის მღვიმეს, რომელიც ვახუშტი ბაგრატიონის გეო- 
გრაფიის ინსტიტუტის სპელეორაზმის (ზურაბ ტატაშიძე, შალვა 
ყიფიანი, ბორის გერგედავა, არსენ ოქროჯანაშვილი) მიერ გასუ- 
ლი საუკუნის 60-იან წლებში იყო აღმოჩენილი. იგი ჯერჯერობით 
ერთადერთი მღვიმეა საქართველოში, რომელიც საერთაშორისო 
სტანდარტების დონეზეა აღჭურვილი. მღვიმის მიწისქვეშა დარ- 
ბაზებს ყოველწლიურად 800 ათასი მნახველი ჰყავდა, ხოლო ექს- 
პლუატაციით მიღებული წმინდა შემოსავალი 1 მილიონ საბჭოთა 
მანეთს აჭარბებდა. 

გასული საუკუნის 80-იან წლებში გეოგრაფიის ინსტიტუტის 
სპელეორაზმის მიერ მიკვლეულ იქნა მეცნიერთათვის მანამდე 
უცნობი, მრავალფეროვანი ნაღვენთი ფორმებით დამშვენებული 
წყალტუბოს მღვიმე. მას შემდეგ, რაც რესპუბლიკის მაშინდელმა 
ხელმძღვანელობამ მიწისქვეშა სასახლეები მოინახულა, გადაწყდა 
მისი კეთილმოწყობა ტურისტული მიზნებისათვის (დადგენილე- 
ბა M# 109, 12.02.1985). კეთილმოწყობის პროექტი დამუშავდა სა- 
ქართველოს პოლიტექნიკურ ინსტიტუტში, აკადემიკოს ვახტანგ 
დავითაიას ხელმძლვანელობით, სამშენებლო-სამონტაჟო სამუ- 
შაოები რესპუბლიკური გაერთიანება – “საქართველოს საკოლ- 
მეურნეობათაშორისო სამმართველოს” კოლექტივმა განახორციე- 
ლა. ვახუშტი ბაგრატიონის გეოგრაფიის ინსტიტუტი სამეცნიერო- 
კვლევითი სამუშაოების კოორდინატორად დაინიშნა. 

მომდევნო წლებში გეოგრაფიის ინსტიტუტის თანამ- 
შრომლებთან ერთად მნიშვნელოვანი საგამოკვლევო სამუშაოები 
ჩაატარეს საქართველოს მეცნიერებათა აკადემიის მ. ნოდიას სახე- 
ლობის გეოფიზიკის, ალ. ჯანელიძის სახელობის გეოლოგიის, ალ. 
წულუკიძის სახელობის სამთო მექანიკის, აგრეთვე ჰიდროტექ- 
ნიკისა და მელიორაციის სამეცნიერო-კვლევითი ინსტიტუტების



საექსპედიციო რაზმებმა და სხვა სამეცნიერო ორგანიზაციებმა. 
სამეცნიერო-კვლევითი სამუშაოების წარმოება ჯუმბერ ჯიშკა- 
რიანს დაეკისრა. 

მთელი იმ ცოდნის დაგროვებაში, რაც სადღეისოდ გაგვაჩნია 
ბუნების ამ შესანიშნავ ძეგლზე, ავტორთა კოლექტივთან ერთად 
ღირსეული წვლილი შეიტანეს მკვლევარებმა შალვა ყიფიანმა, გივი 
გიგინეიშვილმა, ვახტანგ კაპანაძემ, თამაზ ქობულაშვილმა, ომარ 
ლანჩავამ, მერაბ თათარაშვილმა, ალბერტ ნოდიამ, ავთანდილ 
ამირანაშვილმა, იორამ თარხან-მოურავმა და სხვ. 

ვსარგებლობთ შემთხვევით და გულწრფელ მადლობას მოვახ- 
სენებთ ვახუშტი ბაგრატიონის გეოგრაფიის ინსტიტუტის დირე- 
ქტორს, გეოგრაფიის აკადემიურ დოქტორს ნანა ბოლაშვილს, სა- 
მეცნიერო საბჭოს თავმჯდომარეს, გეოგრაფიის მეცნიერებათა 
დოქტორს, სრულ პროფესორ რამინ გობეჯიშვილს, გეოგრაფიის 
მეცნიერებათა დოქტორს, პროფესორ იგორ ბონდირევს, გეოგრა- 

ფიის აკადემიურ დოქტორებს – მერაბ გონგაძეს, ნინო მაჭავა- 
რიანს, ზაზა ლეჟავას; კიაზო რაქვიაშვილს, ეთერი ინაშვილს, მეგი 
გუგეშაშვილს, აგრეთვე პროფესიონალ მყვინთავებს –– ელგუჯა 
ჯამრიშვილს, კობა მთიულიშვილს, ვლადიმერ წივწივაძეს, ალექ- 
სანდრე გოცირიძეს, ვლადიმერ ბარბაქაძეს, გიორგი სუჯაშვილს, 
კახაბერ ჯანიაშვილს, რომელთა დახმარებით შესაძლებელი გახდა 
წინამდებარე ნაშრომის მომზადება. 

გასაოცარი ხალისითა და ენთუზიაზმით ამოგვიდგნენ მხარში 
ყუმისთავისა და ქვილიშორის მცხოვრებლები. მღვიმეში საექს- 
კურსიო ბილიკის მშენებლობის დროს ყოველდღიურად ოცდაათი- 
ორმოცი კაცი გვეხმარებოდა, რომელთაც სათავეში ედგათ სოფ. 
ცხუნკურის ხელმძღვანელი პირები - იმედო ტყაბლაძე და გურამ 
სვანიძე. მშრომელთა უანგარო დახმარება და თანადგომა რომ არა 
– ყოვლად შეუძლებელი იყო იმ მოცულობის სამუშაოების შეს- 
რულება. გეოგრაფიის ინსტიტუტის სახელით მადლობა გვინდა 
ჯოშვახსენოთ ყველა მათ, ვინც ექსპედიციას ხელი შეუწყო მუშაო- 
აში.



თავი I. ჯოგალი საკითხუეუბი 

I 1. გეოგრაფიული მდებარეობა, ბუნებრივი პირობები 

წყალტუბოს კირქვული მასივი მოქცეულია.მდ. მდ. ცხენისწყალ- 
რიონის წყალგამყოფზე, რომლის სიგრძე 25 კმ, სიგანე 12-15 კმ,ფარ- 

თობი კი 250 კმ?-ს შეადგენს. აქედან 150 კმშ ინტენსიურად დაკარს- 
ტულ ტერიტორიას უკავია, რომელიც ძირითადად მდ. სემისა და ყუ- 
მისთავის ხეობებითაა წარმოდგენილი და დაბალმთის-ტყის ზომიე- 
რად ნოტიო კლიმატის მქონე კარსტულ ლანდშაფტცს მიეკუთვნება. 

ტერიტორიის რელიეფის ხასიათს კარსტული პროცესები გან- 
საზღვრავს. გაშიშვლებული კირქვების მცირე სიმძლავრემ (8-45 მ) 
განაპირობა ზედაპირული კარსტული ძაბრების, კარული ზედაპირე- 
ბის, აგრეთვე ჭების, შახტების და მღვიმეების ფართო გავრცელება. 

ქვაბულის რელიეფში ერთმანეთისაგან დამოუკიდებელი ყუ- 
მისთავისა და ცხუნკურის მონაკვეთები გამოიყოფა, რომლებიც 
სამხრეთით მდ. ყუმის, დასავლეთით კი მდ. ცხუნკურელას ხეობითაა 
შემოსაზღვრული. ამ უკანასკნელის ტერიტორიაზე გაედინება მდ. 
სემი, თავის მარცხენა შენაკად ცხუნკურელასთან ერთად. ჰიფსომე- 
ტრიულად ორივე ქვაბული თითქმის ერთდაიმავე დონეზე, 140-200 მ 
სიმაღლეზე მდებარეობენ. სემსა და ყუმისთავს შორის წყალგამყოფი 
250-280 მ სიმაღლეს აღწევს, ამპლიტუდა კი 60-150 მეტრს შეადგენს. 

მაქსიმალური სიმაღლეები (650-720 მ) ტერიტორიის ჩრდილო- 
აღმოსავლეთ ნაწილისათვის არის დამახასიათებელი. საკვლევი 
ტერიტორიის ჩრდილოეთით გაწოლილია მოგრძო სერი ცხუნკუ- 
რის ქვაბულის ფსკერიდან 240-300 მ სიმალლეზე. დაკარსტული 
ტერიტორიის დახრილობა ძირითადად სემისა და ყუმის წყალგამ- 
ყოფზე 4-5პ-ს, ხოლო ქვაბულის ფსკერისაკენ 2-3"-ს შეადგენს. 

აეროფოტომასალების სქემებისა და დახრილობების რუკების შე- 
დარებით დადგინდა, რომ ზედაპირული კარსტული ფორმების გა- 
ვრცელების სიხშირე უდიდესია ოდნავ დახრილ ზედაპირებზე და რე- 
ლიეფის დახრილობის ზრდასთან ერთად თანდათანობით მცირდება. 
შრეების დახრითი წოლა, უმეტესად ზედაპირის დახრილობასაც განა- 
პირობებს, რაც გავლენას ახდენს არა მარტო ძაბრების და ცხუნკურის 
და ყუმისთავის ქვაბულების, არამედ აქ წარმოდგენილი კარული ზედა- 
პირების მორფოლოგიაზეც. ყურადღებას იპყრობს ის ფაქტი, რომ 
დახრილ კალთებზე მოსული ატმოსფერული ნალექების სწრაფი გა- 
დინება ხდება, რის გამოც მასივის ციცაბო ფერდობებზე ზედაპირული 

კარსტგაჩენის მოვლენები სუსტად არის გამოხატული. ბრტყელ ზედა- 
პირებზე კი სურათი მკვეთრად იცქლება. ამის დასტურია ცხუნკურისა 
და ყუმისთავის ჩრდილოეთით მდებარე ადგილ მელოურის ტერიტო- 
რია, რომელიც ფაქტიურად ზედაპირული და მიწისქვეშა კარსტული 
ფორმების სიუხვით გამოირჩევა. მოზრდილი კარსტული ძაბრები, მათ 
ფსკერზე გახსნილი პონორები და მღვიმეთა შესასვლელები სწორედ 
მელოურის მოსწორებული პლატოსთვისაა დამახასიათებელი. 

ასეთივე კანონზომიერება შეინიშნება მდ. სემის მარჯევენა ნა- 
პირზე, გორაკებსა და სერებს შორის მოქცეულ ქვაბულებში. აქ 
1 კმ2-ზე 8-10 ძაბრია წარმოდგენილი. გამოკვლეული ტერიტორიის 
შუა ნაწილში რელიეფის უარყოფითი ფორმები 50-ს აღწევს. მათი 
სიგანე 200-500 მ-ის ფარგლებში მერყეობს, ფსკერზე კი ჩაქცევი- 
თი ანუ ჭათა ჩასასვლელებია წარმოდგენილი. შედარებით ქვედა 
ზოლში, უფრო წყალტუბოს მღვიმური სისტემის ალმოსავლეთით, 
კარსტული ძაბრების დიამეტრი 50-60 მ და 100-120 მ აღწევს. 

მდ. სემის მარცხენა მხარეს, მელოურის დასავლეთით, სემის ხეო- 
ბიდან 1 კმ-ის დაშორებით, 400 მ სიმაღლეზე მცირე სიღრმისა და სი- 
განის ზედაპირული ფორმებია განვითარებული. მსგავსი სიტუაცია 
შეინიშნება მდ. სემის მარჯვენა მხარეს, ზღ. დონიდან 600 მ სიმაღლე- 
ზე და სოფ. ცხუნკურის ჩრდილოეთით 624 მ-ზე მდებარე პლატოს მს- 
გავს მაღლობებზე. მართლაც, მელოურის ვაკე ზედაპირებზე ჩასახუ- 
ლი უარყოფითი ფორმები, აქ მოსული წვიმის და განსაკუთრებით 
თოვლის მდნარი წყლების ნამდვილ რეზერვუარებს წარმოადგენენ. 

გაზაფხულის თავსხმა წვიმების დროს წყლის ნაკადების მიერ 
ნიადაგის მკვებავი ნივთიერებების აქტიური ჩარეცხვა მიმდინარე- 
ობს. ამის ნათელი დასტურია ოფიჭოს ქვაბული და მის ფსკერზე 
გაჩენილი მღვიმე-ესტაველა, რომელიც მელოურის პლატოზე შთან- 
თქმული ნაკადების განტვირთვის ძირითად არეალს წარმოადგენს. 

მდ. სემის ხეობა ორ დამოუკიდებელ ერთეულად შეიძლება დაი- 
ყოს. პირველი -–– ხეობის მსგავსი მონაკვეთი სოფ. ცხუნკურის აღმო- 

სავლეთ გარეუბნამდე. აქ ხეობის ფსკერი კირქვული მასივის გრუნ- 
ტის წყლების დონეზე მაღლა მდებარეობს. ხეობის სიღრმე დასავლე- 
თით 100-120 მ-ია, ხეობის ზედა ნაწილში 50-70 მ, ზოგიერთ უბანზე 
უფრო ფართოა. სემის ხეობის თითქმის ორივე ფერდობი შერეული 
კოლხური ტყითაა დაფარული, სადაც ფართოდ არის წარმოდგენილი 
წაბლი, მუხა, წიფელა, თხმელა, ბზა, პონტური ნაძვი და სხვ. ძლიერი 
დახრილობისა და ხშირი მცენარეული საფარის გამო ხეობის კალთე- 
ბი პრაქტიკულად მიუდგომელია. ამ მონაკვეთზე მდ. სემს თითქმის 
არც ერთი შენაკადი არ გააჩნია, თუ არ ჩავთვლით 382 მ ნიშნულზე



შემდინარე მომცრო ნაკადს, რომლის წყალი მდ. სემს მიწისქვეშა 
არხებით შეერთვის. სამაგიეროდ მდ. სემის ხეობისათვის დამახასია- 
თებელია პონორების სიუხვე, რომელთა ოდენობა აღნიშნული მო- 
ნაკვეთისათვის 13-ს აღწევს. ხეობის გასწვრივ პროფილს ფსკერის 
არათანაბარი ვარდნა ახასიათებს. ამპლიტუდა 1,1 კმ-ით დაშორე- 
ბულ ორ წერტილს შორის 70 მეტრია. ხეობის ამ მონაკვეთზე ხშირია 
სხვადასხვა სიდიდის და ფორმის ჩაკეტილი ზედაპირები, ე. წ. გურე- 
ბი, რომლებიც მომცრო კაშხალებითაა გადაკეტილი. 

მეორე მონაკვეთი –- (სოფ. ცხუნკურიდან დასავლეთით ტე- 
რიტორიის საზღვრებამდე) შედარებით ფართო, დატერასებული 
ფერდობებით არის წარმოდგენილი. ხეობის სიგანე ფსკერზე 100- 
120 მ-დან 450-550 მ-ს აღწევს. ხეობა ასიმეტრიულია, მარჯვენა 
ფერდობი შედარებით მაღალია (200-250 მ), მარცხენა 50-60 მ არ 
აღემატება. ტერასებისა და ფერდობების ქვედა ნაწილები ცხუნკუ- 
რისა და ყუმისთავის მოსახლეობის ბაღ-ბოსტნებს უკავია. აქ კა- 
ლაპოტის სიგანე 5-12 მეტრია, წყალი გამჭვირვალე. ტერასები 1,5- 
2,5 მ სიმაღლის საფეხურებადაა დაყოფილი და უმეტესად ბალახო- 
ვანი და ბუჩქნარი მცენარეულობით არის დაფარული. ყველაზე 
დაბალი ჰიფსომეტრიული საფეხურის მქონე ხეობის ეს მონაკვეთი 
ცხუნკურის ქვაბულის დაბოლოებას წარმოადგენს და მკვეთრად 
გამოხატული აკუმულაციური პროცესებით ხასიათდება. 

I, 26 კლიმატი, ნიადაბები, მცენარეული საფარი 

კარსტული პროცესების მსვლელობა და ინტენსივობა, მსგავსად ეგ- 
ზოგენური პროცესებისა, ზონალურობის კანონს ემორჩილება ანუ კლი- 
მატის ცვალებადობასთან არის დაკავშირებული. ჯერ კიდევ 1915 წელს, 
ცნობილი კარსტოლოგი ალ. კრუბერი მიუთითებდა ატმოსფერული 

ნალექების მნიშვნელოვან როლზე კარსტული პროცესების განვითარე- 
ბაში. მოგვიანებით ეს აზრი მრავალი მკვლევარის (შჩუკინი, 1926; გვო- 
ზდეცკი, 1952, 1965) მიერ მეცნიერულად იქნა დასაბუთებული. 

მასივის კლიმატის ცალკეული ელემენტების დასახასიათებლად 
ძირითადად წყალტუბოს ბიოკლიმატური სადგურის მონაცემებს, 
არსებულ ლიტერატურულ წყაროებს და ზოგჯერ დაკვირვების 
საკუთარ მასალასაც ვეყრდნობით. . _ 

საქართველოს ტერიტორიის კლიმატური დარაიონებით (4), 
წყალტუბოს კირქვული მასივი და მიმდებარე ტერიტორია ნოტიო 
სუბტროპიკული კლიმატის ოლქს მიეკუთვნება, რომლისთვისაც 
დამახასიათებელია ზომიერად ცივი ზამთარი და ცხელი ზაფხუ-



ლი. ზამთარში ჰაერის საშუალო წლიური ტემპერატურა 6,3%, ზა- 
ფხულში -–– 23%X-ია. წლის თბილ პერიოდში მოსული ატმოსფერული 
ნალექები 850-1000 მმ აღწევს; მაქსიმუმი –– ოქტომბერში (234 მმ) 

დაიკვირვება. ნალექების საშუალო წლიური რაოდენობა 1575 მმ-ს 
შეადგენს. აქედან წლის განმავლობაში მოსული ნალექის 29% ზა- 
მთრის და ოდნავ ნაკლები გაზაფხულის თვეებზე მოდის, ზაფხულში 
– უმნიშვნელოდ მცირდება და 25%, ხოლო შემოდგომაზე -–– 32%-ს 
შეადგენს. მასივისათვის ხშირია ხანმოკლე თავსხმა წვიმები. 

ჰაერის შეფარდებითი სინოტივე წლის განმავლობაში დიდ ფარ- 
გლებში (69-75%) იცვლება. საშუალო წლიური შეფარდებითი სინო- 
ტივე 73%-ს შეადგენს. 

მზის ჯამური რადიაცია მთელ ტერიტორიაზე თითქმის თა- 
ნაბრად არის განაწილებული და 130 კკალ/სმ?-ის ტოლია. 109-ზე 
მაღალი ტემპერატურების ჯამი 4000-4400%-ია. აქედან შეიძლება 
დავასკვნათ, რომ ტერიტორიის მაღალი თერმული მაჩვენებლები 
განაპირობებენ კარსტული პროცესების ენერგიულ განვითარებას, 
რაზეც თავის დროზე ნ. გვოზდეცვკი (1972) მიუთითებდა. 

წყალტუბოს კირქვული მასივის გორაკ-ბორცვიან ზოლში ფარ- 
თოდაა წარმოდგენილი ნეშომპალა-კარბონატული ნიადაგები, 
რომლებიც არსებული კლასიფიკაციის მიხედვით კორდიან-კარბო- 
ნატული ნიადაგების ჯგუფს მიეკუთვნებიან. ისინი თავის მხრივ რა- 
მდენიმე ტიპად შეიძლება დაიყოს: 1. საშუალო სიმძლავრის, სუსტად 
გაეწრებული კორდიან-კარბონატული; 2. საშუალო სიმძლავრის 
კორდიან-კარბონატული; 3. გამოტუტვილი, კორდიან-კარბონატუ- 
ლი, მცირე ქვიანი; 4. ტყის მურა გაეწრებული ნიადაგები; 5. ნაკლები 
სიმძლავრის, საკმაოდ ქვიანი კორდიან-კარბონატული ნიადაგები. 

კირქვული მასივის ნოტიო სუბტროპიკული კლიმატური პირო- 

ბები და მასთან დაკავშირებული ჭარბი ტენიანობის მქონე ნიადა- 
გები ხელსაყრელ პირობებს ქმნის მცენარეული საფარის სწრაფი 
ზრდა-განვითარებისთვის. ისტორიული დროიდან, ადრეული პე- 

რიოდის აღწერილობების მიხედვით (ხნობილია, რომ საკვლევი 
მხარის ზედაპირი კოლხური ტიპის ხშირი ფოთლოვანი ტყით ყო- 
ფილა დაფარული, რომელიც დროთა განმავლობაში ხანგრძლივი 

სამეურნეო ზემოქმედების შედეგად გაჩეხილ იქნა ისე, რომ ამჟა- 
მად მხოლოდ ბუჩქნარებია გავრცელებული. 

მცენარეული საფარის განვითარება როგორც ჩანს, ხელს უწ- 
ყობდა და ეხლაც უწყობს კარსტული პროცესების განვითარებას, 
როგორც თავისი მექანიკური, ისე ქიმიური მოქმედებით აქ მოსუ- 
ლი უხვი ატმოსფერული ნალექების პირობებში.



I 3. მოკლე გეოლოგიური მიმოხილვა 

განსახილველი ტერიტორია მოიცავს ოკრიბის დასავლურ 
ნაწილს, ძირითადად წყალტუბოს მუნიციპალიტეტის ფარგლებში 
და მცირე მონაკვეთს ხონისა და ქუთაისის მიდამოებში. გეოტექტო- 
ნიკის მხრივ წყალტუბოს კირქვული მასივი საქართველოს ბელტის 
ქუთაისის ქვეზონას მიეკუთვნება, რომლის აგებულებაში მონაწი- 
ლეობას იღებენ შუა და ზედაიურული, ქვედა და ზედა ცარცული, 
აგრეთვე პალეოგენური, ნეოგენური და მეოთხეული ნალექები (7I. 

სხვადასხვა მასშტაბის მკვეთრად გამოხატული ბლოკური სტრუ- 
ქტურები სუსტად წარმოდგენილი პლიკატური დისლოკაციებით – 
ბრაქი ნაოჭა (მოკლე ნაოჭები), უმნიშვნელო ფლექსურის მსგავსი ჩა- 
ღუნვები და სხვა, ეფუზიური მაგმატიზმის გამოვლინება და ზოგადი 
ლითო-ფაციალური ხასიათი გამოსაკვლევ ტერიტორიაზე და მასთან 
მოსაზღვრე ტერიტორიაზე მეზო-კაინოზოური დანალექი ქანები 
თვალსაჩინოდ მიუთითებენ ამ ტერიტორიის ბელტურ ხასიათზე ILI1I. 

ქუთაისის ქვეზონაში იურული ნალექები წარმოდგენილია პორ- 
ფირიტული ვულკანოგენური ბაიოსური წყებით, ბათური ქვიშა- 
თიხოვანი ნალექებით, ტერიგენული და ვულკანოგენური ზედა 
იურული წარმონაქმნებით. ზედა იურული ნალექების ფერადი წყე- 
ბა წარმოდგენილია ვულკანოგენური დანალექი კომპლექსით -– 
ბაზალტებით, ტუფობრექჩიებით, ტუფოქვიშაქვებით და თიხებით. 
ქვედა ნაწილში აღინიშნება აგრეთვე არგილიტები. წყების სიმძლა- 
გრე კარიოფის ირგვლივ აღწევს 70-80 მ. წყება არ შეიცავს განა- 
მარხებულ ფაუნას და უმეტესი მკვლევარების |8|) მიერ დათარილე– 
ბულია ოქსფორდულ-ტიტონური ასაკით. ეს ნალექები აკარმიული 
წყების ზედა ქვეწყებას წარმოადგენენ. 

მდ. სემის სათავეებში, წყების ზედა ნაწილი (სიმძლავრე 30- 
50 მ)წარმოდგენილია მოწითალო ქვიშაქვებით, თიხებით, თაბაში- 
რის ლინზებით და ტუფბრევქჩიებით. რაიონში უმეტესად ქვედა ცარ- 
ცის ნალექებია გავრცელებული, რომელთა ჭრილები იწყება ბაზალ- 
ტური წარმოშობის კვარც-არკოზული ქვიშაქვებით, კონგლომერა- 
ტებით და ტრანსგრესულად არიან განლაგებულნი ფერად წყებაზე. 

რაიონის ტექტონიკის მთავარი დამახასიათებელი ნიშანი მისი 
ორიარუსიანი აგებულებაა. ამიერკავკასიის ბელტის მყარ სუბს- 
ტრატზე აგებულ კამბრიუმამდელ და პალეოზოურ კრისტალურ 
ქანებზე წარმოდგენილია მეზოკაინოზოური დანალექი შრეები. 
წყალტუბოს კირქვული მასივი მთლიანად ქვედა ცარცული კირქვე- 
ბითაა აგებული და უმეტესად წარმოდგენილია ბაზალტური ქვედა 

ნეოკომური სქელი და საშუალო-ფენოვანი რამდენიმე ათეული მე- 
ტრი სისქის გადოლომიტებული კირქვებით, რომლებიც თანდათან 
ურგონული ფაციესის, 150 მ სისქის გოტერივ-ბარემულ მასიურ 

სქელშრეებრივ კირქვებში გადადიან. 
კირქვულ მასივზე კარსტული მოვლენების ინტენსივობა და 

მათი არათანაბარი გამოვლინება ძირითადად ტერიტორიაზე ტე- 
ქტონიკური აგებულების თავისებურებებთან არის დაკავშირებუ- 
ლი. ეს უკანასკნელი, თავის მხრივ, განპირობებულია ტექტონიკუ- 
რი ბუნებით, ოლქის მთავარი სტრუქტურული ერთეულის, ოკრი- 

ბის აზევებით. კირქვული მასივის განვითარება მოიცავს ოკრიბის 
აზევების დასავლეთ პერიფერიას და ხასიათდება მონოკლინარუ- 
ლი სამხრეთ-აღმოსავლური ვარდნით მცირე სიღრმეზე მდებარე 
კრისტალურ ფუნდამენტზე დანალექი ზეწრით და გართულებული 
სუბგანივი ბრაქიფორმული ღვედის, გელავერის, ლეკოურის და 
სხვა პლიკატური დისლოკაციებით (1I. 

ტურონ-სენონურ შრეებში კი ბაზალტური დაიკების შემოსვლას 
აქვს ადგილი. ისინი ხშირ შემთხვევაში რელიეფის დადებით ფორმე- 
ბს წარმოქმნიან და როგორც წესი მიწისქვეშა სიღრუეთა მიმართუ- 
ლებებს და შესაბამისად მათ ორიენტირებასაც აკონტროლებენ. 

წყალტუბოს კირქვული მასივის ჩრდილო ნაწილი ღვედის რლღ- 
ვევის მიერ 120 მეტრით არის აწეული. მაგ., ტექტონიკურად ქვედა 
ნოსელას (930-960 მ) საფეხურიდან ნისლისჯვარის ეროზიულ-დე- 
ნუდაციური ნაშთი 1077 მეტრამდეა აზიდული, რაც 15 კმ მანძილ- 
ზე შეინიშნება. ხსენებულ რღვევასთანაა დაკავშირებული მდ. სემის 
ზემო წელი, სადაც მდინარის ხეობა სუბგანედური მიმართულები- 
დან მკვეთრ ბრუნს აკეთებს. დიდვაკის მონოკლინურ ვაკეზე რელიე- 
ფის მსხვილი ფორმები (ვიწრო წყალგამყოფები, ფართოფსკერიანი 
ხეობები) პირვანდელ ანუ რღვევამდელ მიმართულებებს ინარჩუნე- 
ბენ. მელოურის პლატოზე ნაპრალოვნების ეფექტი თანდათან ქრე- 
ბა, თუმცა რღვევების გასწვრივ ჩამოყალიბებულნი არიან მოგრძო 
კარსტული ძაბრები და მათ შორის მიწისქვეშა სიღრუეები. 

მღვიმეების არეალებში გაბატონებულია ვერტიკალური და ცი- 
ცაბოდ დახრილი დიაგენეტური ნაპრალები: დასავლური-ჩრდილო- 
დასავლური (270-280–", აღმოსავლური-სამხრეთ-აღმოსავლური 
(90-100) ან ჩრდილო-აღმოსავლური (80-90) და სამხრეთ-და- 
სავლური (260-270)). 

მლვიმეთა მიმართულებებს განსაზღვრავს სხვადასხვა ხა- 
სიათის ტექტონიკური რღვევები. უმთავრესი გავრცელება აქვს 
სამხრეთ-დასავლური მიმართულების ტექტონიკურ ნაპრალებს 

(260-270"), რომლებსაც მღვიმეების ძირითადი დერეფნები მიუყვე- 

ბიან. ნაპრალთა გადაკვეთის ადგილებთან, როგორც წესი, დაკავ- 
შირებულია ვრცელი დარბაზების გაჩენა (მაგ., მელოურის მღვიმის 
ერთ-ერთი დარბაზის სიგრძე 100 მ-ია, სიგანე 50 მ; ბღერის მღვი- 

მეში დარბაზის სიგრძე 200 მ-ზე მეტი, სიგანე 40 მ, ხოლო ჭერის 
სიმაღლე 225 მ-ზე). 

I. 4. წყალტუბოს კირქვული მასივის მორფოლობგბია 

წყალტუბოს კირქვული მასივი მოქცეულია კოლხეთის ბარის 
გორაკ-ბორცვიანი რელიეფის ჩრდილო ზონაში და განეკუთვნება 

ზემო იმერეთის სპელეოლოგიურ რაიონს. 
კარსტვადი ქანებით აგებული სტრუქტურებისათვის ძირითადად 

დამახასიათებელია მონოკლინური, სამხრეთული წოლა, რაც ხელს 
უწყობს მიწისქვეშა წყლების აღნიშნული მიმართულებებით მოძრაო- 
ბას. მიწისქვეშა ნაკადების მიმართულებას განსაზღვრავს აგრეთვე 
კარსტვადი და არაკარსტვადი ქანების კონტაქტის არეები. 

წყალტუბოს მასივზე დაკარსტვის ფრიად ხელსაყრელი ჰიდრო- 

მეტეოროლოგიური პირობებია, რაც განაპირობებს კარსტგაჩენის 
პროცესების სეზონურ თანაბრობას. ნალექების საშუალოწლიური 

ოდენობა 1575 მმ-ია. აღნიშნული პირობები მაღალ შეფარდებით სი- 
ნოტივესთან ერთად (ზაფხულში დაახლოებით 60-75%, ზამთარში 

65-80%), ხელს უწყობს კარსტული მოქლენების ინტენსიურ განვითა- 
რებას მთელი წლის მანძილზე, განსაკუთრებით წლის ცივ პერიოდში. 

წყალტუბოს კირქვული მასივის რელიეფის უმთავრეს თავი- 

სებურებას კარსტული პროცესები განსაზღვრავს. შესანიშნა- 
ვად არის გამოხატული კარსტული ლანდშაფტი ზედაპირული და 
მიწისქვეშა ფორმებით. 

სუსტად დახრილი ზედაპირები გამოირჩევა კარსტული ძაბრე- 
ბის სიუხვით, რომელთა გენეზისი, ტიპები და მორფომეტრიული 

მონაცემები საკმაოდ მრავალფეროვანია. 
განსაკუთრებით ფართო გავრცელებას პოულობენ ჩაწოვითი, 

ანუ კოროზიულ-სუფოზიური ძაბრები, რომელთა სიღრმე 10-30 მ-ს 
აღწევს. მათ უმეტესობას ფსკერზე გამომუშავებული აქვთ წყალმშ- 
თანთქმელი პონორები. 

გარდა კარსტული ძაბრებისა, წყალტუბოს მასივზე ფართოდაა 
გავრცელებული კარები (შიშველი კარსტისათვის დამახასიათებე- 

ლი ხნულისებური უარყოფითი მიკროფორმები, რომელთა სიღრმე 
რამდენიმე სმ-დან რამდენიმე ათეულ მეტრამდე აღწევს), ქრობადი 

·მქ–გ· 

ს 

ფოტო /. წყალტუბოს მღვიმური სისტემის ბლოკ-დიაგრამა 

მდინარეები და სხვ., აგრეთვე მიწისქვეშა კარსტული ფორმები 
-- ჭები, შახტები, ჰორიზონტული “აქტიური” მღვიმეები და ა. შ. 
(ფოტო |I). 

რაიონის მღვიმეებისათვის დამახასიათებელია კარგად დამუ- 
შავებული სიღრუეები, მკვეთრად გამოხატული მეანდრირებული 
დერეფნებით და სართულიანობით, რაც აშკარად მეტყველებს ტე- 
რიტორიის აღმავალი მოძრაობის შენელებაზე ან განვითარების 
პროცესში მნიშვნელოვან შესვენებაზე. მასივზე მღვიმეთწარმო- 
შობის მასშტაბებს განსაზღვრავს არა მარტო კარსტვადი ქანების 
სიმძლავრე, ნაპრალების სიხშირე და გახსნილობა, არამედ მიწის 
წიაღში წყლის დაგროვება და განტვირთვის პირობებიც. 

I. 5. შესწავლილობის მოკლე ისტორია 

წყალტუბოს კირქვული მასივი დიდი ხანია მკვლევართა ყურა- 
დღების ცენტრშია. სხვადასხვა წლებში მასივის ტერიტორიაზე სპე- 
ლეოლოგიურ გამოკვლევებს აწარმოებდნენ ცნობილი გეოგრაფები 

და გეოლოგები: გიორგი ძოწენიძე, ლევან მარუაშვილი, პეტრე ჭაბუ- 
კიანი, გრიგოლ დევდარიანი, ზურაბ ტატაშიძე, შალვა ყიფიანი, ჯუმ- 
ბერ ჯიშკარიანი, ლადო ქალდანი, გიორგი ჩანგაშვილი, გივი გიგი- 

ნეიშვილი, რეზო ჯანაშვილი, კარლო ლიფონავა, ოთარ ჩხეიძე და სხვ. 

წყალტუბოს კირქვულ მასივს პოპულარობა მოუტანა ჯერ კი- 
დევ 1925 წელს ცნობილი გეოგრაფისა და მხარეთმცოდნის პეტრე 
ჭაბუკიანის მიერ მიკვლეულმა სათაფლიის კარსტულმა მღვიმემ, 
რომელიც პირველი კეთილმოწყობილი სპელეოტურისტული ძეგ- 
ლი გახლდათ საქართველოში. ამით საფუძველი ჩაეყარა ჩვენს 
ქვეყანაში სპელეოლოგიის პოპულარიზაციისა და განვითარების 
საქმეს. 

გასული საუკუნის 80-იანი წლების კარსტულ-სპელეოლოგიური 
გამოკვლევებით და მოპოვებული შედეგებით მნიშვნელოვანი ყუ- 
რადლღება მიიპყრო წყალტუბოს კირქვულმა მასივმა. დროის შე- 
დარებით ხანმოკლე პერიოდის მანძილზე, აქ შესაძლებელი გახდა 
მრავალკარიანი, ლაბირინთული მღვიმური სისტემის მიკვლე- 
ვა, რომლის ცალკეული ნაწილები ერთმანეთისაგან გათიშულია 
წყლით გამოვსებული დერეფნებით – სიფონებით და კოლმატა- 
ციური თიხის საცობებით (10I|. მღვიმე ქ. წყალტუბოდან ჩრდილო- 

აღმოსავლეთით, 6 კმ დაშორებით, ს. ყუმისთავის ტერიტორიაზე 
მდებარეობს. სადღეისოდ ამ მღვიმის ოთხი შესასვლელია ცნობი- 
ლი. ერთ-ერთი მათგანი, რომელიც შეიძლება ძირითადად მივიჩ- 
ნიოთ, მღვიმის თაღის ჩანგრევით აღმოცენებული ქვაბულის ფს- 
კერზე იხსნება, ზღ. დ. 147 მ-ზე. სწორედ ეს შესასვლელი და მისი 
60 მეტრიანი, ვრცელი (სიგანე 10-15 მ, სიმაღლე 3-5 მ) დერეფანი 
უხსოვარი დროიდან არის ცნობილი ადგილობრივი მოსახლეობისა 
და მოგზაურთათვის. ვარაუდობდნენ, მღვიმე უფრო ღრმადაც 
გრძელდებოდა, რასაც მიგვანიშნებდა ტალანის მორფოლოგიუ- 
რი, ჰიდროლოგიური თუ კლიმატური თავისებურებანი, მაგრამ 
ეს იყო ვარაუდი. აშკარად ჩანდა, რაღაც ბუნებრივი პირობე- 
ბის გამო მღვიმის გასასვლელი ჩაკეტილა, დახშულა. პირველი, 
ვინც ამ საიდუმლოების რეალურ შეცნობას შეეცადა, ვახუშტი 
ბაგრატიონის გეოგრაფიის ინსტიტუტის კარსტოლოგია-სპე- 
ლეოლოგიის განყოფილების საექსპედიციო რაზმი გახლდათ 
ჯუმბერ ჯიშკარიანის (ხელმძღვანელი), ამირან ჯამრიშვილის, 
ვახტანგ კაპანაძის, თამაზ ქობულაშვილის და კოტე ნიჟარა- 
ძის შემადგენლობით. მესანგრული სამუშაოები რამდენიმე დღეს 
გაგრძელდა და მან დიდი სიხარული მოუტანა ქართველ მკვლევა- 
რებს. ვიწრო გასასვლელის მიღმა, სპელეოლოგები პირველად შე- 
ვიდნენ სრულებით უცნობ, მდიდარი ნაღვენთი ფორმებით დამშვე- 

ნებულ ვრცელ დერეფანში. 

თავი II. წყალტუბოს მღვიმური სისტემის 
დოგადი დახასიათება 

წყალტუბოს კირქვული მასივის კარსტულ-სპელეოლოგიური 
თავისებურებების შესწავლის დროს. ფრიად ნაყოფიერი გამოდგა 
1984-87 წლები, როდესაც ვახუშტი ბაგრატიონის გეოგრაფიის ინს- 
ტიტუტის კარსტოლოგია-სპელეოლოგიის საექსპედიციო რაზმებ- 
მა ამ რაიონში არსებითი სპელეოაღმოჩებები მოახდინეს (5I. 

უახლეს სპელეოგამოკვლევებში განსაკუთრებული ადგი- 
ლი უკავია აქვალანგებით კვლევას, რაც უკანასკნელი სიტყვაა 
მსოფლიო სპელეოლოგიაში. ჩვენმა საექსპედიციო რაზმებმა 
შეისწავლეს და გამოიკვლიეს 20-მდე სიფონი, რამაც საშუალება 
მოგვცა რეალური წარმოდგენა შეგვექმნა ახლად მიკვლეულ წყალ- 
ტუბოს მღვიმური სისტემის მანამდე უცნობი, წყლიანი დერეფნე- 
ბის თავისებურებებზე. წყლით მთლიანად გამოვსებულ სიფონებ- 
თან ერთად გვხვდება ნახევრად-სიფონები, თიხებით ნაწილობრივ 
კოლმატირებული და სიფონ-პონორები. 

მასივისათვის ძირითადად დამახასიათებელია კოროზიულ- 
ეროზიული კლასის სუბჰორიზონტული სიღრუეები, მკაფიოდ გა- 

მოხატული იარუსიანობითა და ლაბირინთულობით, რომლებიც 
გეომორფოლოგიურად მკვეთრად ლოკალიზებულნი არიან თა- 
ნამედროვე ან ძველ ეროზიულ ქსელთან. მოიცავენ შთანთემის, 
მიწისქვეშა ჩამონადენისა და განტვირთვის არეალებს. 

საკვლევი რაიონი ჩრდილოეთიდან შემოსაზღვრულია მდ. სემით, 
სამხრეთიდან სოფ. ქვილიშორის ტერიტორიით, აღმოსავლეთიდან 
ერთი მხრივ დიდღელის და ბღერისწყლის, მეორე მხრივ მდ. ოკინ- 
კილეს და სატოპავის სერებით. დიდღელე და ბღერისწყალი აქტიუ- 
რად მონაწილეობენ მიწისქვეშა სიცარიელეების გამომუშავებაში, 
ზემოქმედებას ახდენენ ტერიტორიის ჰოდროგრაფიასა და მორ- 
ფოლოგიაზე და ტერიტორიის მღვიმეებთან ერთად ქმნიან ერთიან 
ჰიდროკარსტულ სისტემას. მიწისქვეშა ნაკადების განტვირთვა კი 
ღლიანასა და ყუმის ვოკლუზიდან ხდება, რაც დადასტურებული 
იქნა ინდიკატორული მეთოდის გამოყენებით (ფოტო 2). 

ფოტო 2. წყალტუბოს კირქვული მასივის ორთოფოტოსურათი 

ამ სისტემის მიწისქვეშა დინების საერთო მიმართულება 
სამხრეთ-დასავლურია. ვერტიკალურ სიმაღლეებს შორის სხვაობა 
280 მ-ს შეადგენს, ზედა და ქვედა რგოლებს შორის მანძილი პირდა- 
პირი ხაზით 3,5 კმ, სისტემის საერთო დახრა 10'-მდეა (დაახლ. 3%). 

ამჟამად წყალტუბოს მღვიმოვანის აგეგმილი დერეფნების ჯა- 

მურმა სიგრძემ 15 კმ-ს გადააჭარბა, მაგრამ ჩვენი ვარაუდით, რაც 
ფაქტობრივ მასალას ემყარება, ეს მრავალ ათეულ კილომეტრიანი 
და შესაძლოა, კიდევ უფრო ვრცელი მღვიმური სისტემის მხოლოდ 

ნაწილია. უკვე ნათლად გამოიკვეთა წყალტუბოს მღვიმოვანის 
საერთო კონტური, რაც კარსტვადი ქანებით აგებულ დაახლოებით 
15 კმ? ტერიტორიას მოიცავს. მსხვილმასშტაბიანი ინსტრუმენტუ- 
ლი და ნახევრადინსტრუმენტული აგეგმვითი მასალის საფუძველ- 

ზე მკაფიოდ გამოიკვეთა ამ მღვიმური სისტემის სამი რგოლი.

ნახ. I!. წყალტუბოს მღვიმური სისტემის სქემატური გეგმა (ტექტონიკურ 

ნაპრალთა დიაგრამებით) 

ჰიდროკარსტული სისტემის ზედა რგოლს წარმოადგენს ბღე- 
რის, მელოურისა და დიდღელის მღვიმეები; შუალედურს -- სო- 

ლკოგა, საწურბლია, ჩაქცევითი ჭა; ქვედას კი -–– ოფიჭოს მღვიმე- 
ესტაველა, ნაპრალური სიფონი, წყალტუბოსა და ღლიანას მღვი- 
მეები (ნახ. 1). წყალტუბოს მღვიმოვანის ასეთი დაყოფა პირობითია. 
წყლების ინდიკატორული ექსპერიმენტებით და გეოფიზიკური 
დაკვირვებებით დასტურდება ამ სისტემის ერთიანობა და დღემდე 

ჯერ კიდევ უცნობი მღვიმური დერეფნების არსებობა, რომელიც 

რთულ ლაბირინთს ქმნის (10I.



თავიIII. წყალტუბოს მღვიმური სისტემის 
ქვედა რგოლი 

II. 1. წკალტუბოს მღვიმე 

წყალტუბოს მღვიმე მდებარეობს ქ. წყალტუბოდან ჩრდილო- 
აღმოსავლეთით 6 კმ-ზე, სოფ. ქვილიშორისა დ ყუმისთავის ტერი- 
ტორიებზე. მღვიმე წარმოადგენს სუბჰორიზონტული, დერეფხუ- 
ლი ტიპის სიღრუეს. ძირითადი მაგისტრალის სიგრძე, რომელსაც 
კეთილმოწყობითი სამუშაოები შეეხო, 1060 მეტრია. კირქვების 
სიმძლავრე, რომლის ქვეშაც მიწისქვეშა დარბაზებია გამომუშავე- 
ბული 8-52 მეტრი, საშუალო კი 40 მეტრს შეადგენს. მღვიმეს ოთხი 
შესასვლელი გააჩნია. ერთი ––- ჰორიზონტული, კანიონისებური 
ხეობის ფსკერზე, ზღ. დ. 147 მ-ზე (ფოტო 3), მეორე – შედარებით 
ძნელად სავალი, ვიწრო, საკმაოდ დახრილი საფორთხი ფსკერით 
– კარსტული ძაბრის ფსკერზე, ზღ. დ. 160 მ სიმაღლეზე იხსნე- 
ბა (ფოტო 4) მე-3 (სიფონური) –– ყუმის ვოკლუზიდან სიფონური 
ტბების ჯაჭვის გავლით (ზღ. დ. 125 მ). მღვიმეში შეღწევა შესაძლე- 
ბელია ღლიანას მღვიმიდანაც, 200 მ-იანი წყლიანი ტალანის მეშ- 
ვეობით. 

ინსტრუმენტული აგეგმვის მონაცემებით წყალტუბოს მღვიმის 
ჯამური სიგრძე 2900 მ-ია, ჭერის სიმაღლე 5-25 მ, სიგანე 5-30 მ, 
ფართობი 29000 მ?, მოცულობა 203000 მ? (ნახ. 2). 

მღვიმე სუბჰორიზონტული, მეანდრული ტიპისაა, გენერალური 
მიმართულება სამხრეთ-დასავლურია. გამომუშავებულია ბარემუ- 
ლი ასაკის სქელშრეებრივ და მასიურ კირქვებში (ურგონული ფა- 
ციესი). ჭარბობს ვერტიკალური და ციცაბოდ ვარდნილი დიაგენე- 
ტური ნაპრალების ორი სისტემა: ერთი მათგანი მიუყვება შრეების 
ვარდნის აზიმუტს, მეორე ორიენტირებულია შრეების განფენის 
გაყოლებით – სუბმერიდიანულად. 

ფოტო 3. მლვიმი[) ძირითადი შესასვლელი 

ზღ. დ. /47 მ სიმაღლეზე იხსნება 

ფოტო 4. წყალტუბოს მღვიმის მეორე მეს·)სვლელი (ვიწრო, დ·)კალი 

დახრილფსკერიანი დერეფნით) 

სილრუის ფორმირებაში მნიშვნელოვან როლს თამაშობდნენ ქა- 

ნების დაშრევების ზედაპირები, ანუ დიასტრომები. 

წყალტუგოს მლვიშე 
· 2 : ი L ' წ 2 
ღესაუეგღაე–== ( 

მუაქულუელი 

» მღეიმის დარბაზები 
წყალტუბოს დარბაზი 

ნაზეავთა დარბაზი 

თიხის დარბაზი 

გამარჯვების დარბაზი 

ჩანჩქერიანი დარბაზი 

რუზსთაველის დარბაზი 

სტალაგმიტებიხ დარბაზი 

დაეით აღმაშენებლის დარბაზი 

გეოგრაფიის ინსტიტუტიხ 
დარბაზი 

ა
თ
უ
ლ
თ
ლ
ი
თ
ა
ი
ი
ა
ი
-
 

ნახ. 2 წყალტუბოს მღვიმის გეგმა 

წყალტუბოს მღვიმეში ფართოდაა გავრცელებული სხვადასხ- 
ვაგვარად ორიენტირებული ვერტიკალური ნაპრალები. ფენების 
დამრეც, თითქმის ჰორიზონტული წოლის (0%- 109- 15") პირობებში, 

ეს ნაპრალები შრეებრიობის პერპენდიკულარულია. ისინი უმეტეს 
შემთხვევაში ცალკეული შრეების საზღვრებში დაიკვირვებიან, 
ხოლო როდესაც მოსაზღვრე შრეების ნაპრალების ორიენტირებას 
ემთხვევა, მაშინ ისინი კირქვების ცალკეულ დასტებს კვეთენ. ნა- 
პრალები უმეტესად მოკლე, რამოდენიმე მეტრის სიგრძისაა, იშ- 
ვიათად რამოდენიმე ათეულ მეტრს აღწეეს, ღიაა, იშვიათად ამო- 
ვსებულია კალციტის ნაღვენთებით. 

მღვიმის მთავარი დერეფანი მიუყვება შრეების ვარდნის თანხვდე- 
ნილ, განედური მიმართების ნაპრალთა სისტემას. სიღრუის ზოგიერთი 
დარბაზი და გროტი ფორმირებულია ვერტიკალური, სუბმერიდიანუ- 
ლი ორიენტაციის მქონე ტექტონიკური ნაპრალების გაყოლებით. 

წყალტუბოს მღვიმე შედგება რამოდენიმე, მორფოლოგიურად 
განსხვავებული მონაკვეთებისაგან: მშრალი, აქტიური, მუდმი- 
ვნაკადიანი და სიფონური. 

მშრალი მონაკვეთები ქმნიან ერთიან, ჰიფსომეტრიულად ყვე- 
ლაზე მაღალ სართულს. მისთვის დამახასიათებელია ნგრევითი 
მოძრაობით წარმოშობილი მორფოლოგიურად კარგად გამოყო- 

ფილი დარბაზები, რომლებიც ერთმანეთს ფართო დერეფნებით 
უკავშირდებიან. 

დარბაზების განივი კვეთი უახლოვდება სამკუთხოვანს. ჭერი 

თაღისებურია, ფსკერი სუბჰორიზონტულ-საფეხურებრივი. 

ნალვენთი ფორმები უხვადაა წარმოდგენილი თითქმის ყველა 
სახის სტალაქტიტ-სტალაგმიტებით, კედლის მოფარდაგებებით, 
კასკადური ნაღვენთებით, ,,ორღანის მილებით” და სხვ. გვხვდება 

2 მ სიგრძის სტალაქტიტები და 8-10 მ სიმალლის სტალაგმიტები, 
(ფოტო 5, 6). ხოლო ექსცენტრული წარმონაქმნები ჰელიქტიტების 
სახითაა წარმოდგენილი. 

დარბაზების შემაერთებელი დერეფნები წვრილდისპერსიული 
თიხის მძლავრი ფენებითაა ამოვსებული, რაც მეტყველებს წარ- 
სულში მდგარი წყლის არსებობაზე. ტბიურ-კოლმატაციური ნაფე- 

ნების სისქე ზოგიერთ დარბაზში 3-5 მ-ს აღწევს. 
აქტიური მონაკვეთები ძირითადად წარმოდგენილია მღვიმის 

ბოლო 300 მ-იან ნაწილში და შეიცავს ფართო, ვრცელ დარბაზებს, 
რომელთა ფსკერზე მუდმივი ნაკადი გაედინება (ფოტო?7). 

კედლები და ნაღვენთები ძირითადად შავი ფერისაა. მღვიმური ნა- 
ლექებიდან ჭარბობს მდინარეული ნატანი წვრილმარცვლოვანი ქვი- 

შისა და ხვინჭას სახით. ბევრია გრავიტაციული, კლასტური მასალაც. 

ხა
 

(დ
ლ)



რ–––_.. 
ფოტო 6.დარბაზ “წყალტუბოს”გ ამყოფი კედელი 

ფოტო 7. დავით აღმაშენებლის დარბაზი, ფსკერზე გამდინარე მუდმივი 

ნაკადით 

დარბაზის განივი კვეთის ფორმა ოთხკუთხოვანია, ჭერი მოსწო- 

რებული, ფსკერი ჰორიზონტული. ჭერის ნაპრალიანობის გამო 

ხშირია ჭერიდან ჩამოწვეთება: ცალკეულ ადგილებში წვეთების 
ხარჯი 0,5 მლ/წმ-დან 4,8 მლ/წმ-ს აღწევს.



ფსკერზე გაედინება არასტაბილური ხარჯის მქონე მუდმივი 

ნაკადი (60 ლ/წმ-დან 10000 ლ/წმ-მდე; ტემპერატურა 12,0-12,5%- 
ია). მიწისქვეშა მდინარე აქტიურ მონაკვეთს გასდევს მთელ სიგრ- 
ძეზე და სიფონური ტბების ჯაჭვის გავლის შემდეგ ზედაპირზე მდ. 
ყუმის ვოკლუზური წყაროს სახით გამოედინება. 

III. 2. მდ. ყუმის ვოკლუჯზი 

ზედაპირზე გამომავალი მდლ. ყუმის ვოკლუზჯი ლა სიფონური 

ტბა წყლიანი დერეფნების და ტალანების ჯაჭვით წყალტუბოს მღ- 
ვიმის ბოლო, უკიდურეს სამხრეთ-დასავლურ ნაწილს უკავშირდება. 

ყუმის სიფონი იწყება ტბით (ფოტო 8), რომლის სიგანე 10 მ, 
ხოლო სიგრძე 5 მ-ია; ფსკერი წარმოადგენს წვრილდისპერსიუ- 

ლი თიხების ნაფენებს. ტბის ჩრდილოეთი კიდე შემოსაზღვრულია 
კირქვული კედლით, რომელიც წყალში ეშვება, სწორედ აქ იხსნება 

პირველი სიფონი (ნახ. 3). 

ფოტო 8. მდ. ყუმის სიფონური ტბა 

სიფონები პ. ჰაბიჩის (1972) კლასიფიკაციით განეკუთვნება მა- 
სიურ კირქვებში გაჩენილ ნაწილობრივ დაკოლმატირებული სიფო- 
ნების ჯგუფს. 

წყალტუბოს 

ნახ. ჰ. მდ. ყუმის სიფონური გამოსახვლელების სქემატური გეგმა 

წყალქვეშ მხედველობა 60 სმ-ს აღწევს, მალე იმღვრევა, ხდე- 
ბა ფსკერული ნალექების ატივნარება, მხედველობა 0-მდე ეცემა. 
წყალში ჭერი 1,5 მ-მდე ეშვება, მაქსიმალური სიღრმე 3 მ-ია. სიფო- 
ნის ფსკერზე თიხასთან ერთად გვხვდება ჭერიდან მოწყვეტილი 

ლოდები, ქვიშა და ხვინჭა (ნახ. 4).



L]I L ფენოვანი კირქვები 

99 - 
(უ 92 როჭკი, ხვინჭკა 

ჭ ე ჩამონასვავი, ლოდნარი 

(=M=)) მიწისქვეშა (!·)ბა 

– „-მიწისქეეშა მ·დიწარე 

შიწ·ის··]ეეშა მ·დინ·არის 
სავარაუდო მიმართულება 

= = მუდვივი წიფ·?ინი 

ნახ. 4#. პირობითი აღნიშვნები 

18 მ-ის გაყვინთვის შემდეგ იწყება 80 მ სიგრძის წყლიანი ტა- 
ლანი, სადაც ტბის სიღრმე 2 მ-დან 3 მ-მდე მერყეობს (ნახ. 5). 
წყლის ფსკერიდან ჭერის სიმაღლე 6 მ აღწევს. სიღრუეს გააჩნია 
წაგრძელებული დერეფნის ფორმა, რომელიც თავსა და ბოლოში 
მოზრდილ დარბაზებში გადადის. 

IIიფონი M#I 

გასწვრივი ჭრილი 

ნახ. 5. 

პირველ დარბაზში ტბის წყლის დონე სიღრუის კედლებთან ფი- 
ქსირდება, ტბას არ გააჩნია ნაპირი, თუ არ ჩავთვლით დასავლეთ 
მონაკვეთში მდებარე თიხის ვიწრო ზოლს. სიფონის გამოსასვლე- 
ლიდან ჩრდილო-დასავლეთის მიმართულებით დარბაზი 8 მ-მდე 
ვიწროვდება, რასაც მოსდევს 65 მ სიგრძის და 7 მ სიგანის დერე- 
ფანი. მარცხენა მხარე წარმოადგენს ვერტიკალურ კედელს, ხოლო 
მარჯვენა დახრილია 25-30“-ით და თიხის ნაფენებითაა დაფარუ- 
ლი. ჭერზე კარგად იხატება ვერტიკალური ნაპრალი. ძალზე მცი- 
რეა ჰემოგენური ნალექების რაოდენობა, ჭარბობს აქვალური, მე- 
ქანიკური, გრავიტაციული ნაფენები. 

მე2 სიფონი ვრცელდება ჩრდილო-დასავლეთის მი- 
მართულებით. მისი სიგრძე 40 მ-ია, მაქსიმალური სიღრმე 5 მ,ჭერი 
წყალქვეშ 2 მ-მდე ეშვება (ნახ. 6). სიფონი გადადის ტბაში, რომლის 
სიგანე ყველაზე ფართო ადგილას 25 მ-ს აღწევს და თანდათანო- 
ბით ვიწროვდება ჩრდილო-აღმოსავლეთის მიმართულებით. 

დარბაზში ტბის სიგრძე 65 მ-ია. დასავლეთი კედლის გაყოლე- 
ბით გვხვდება თიხის ნაფენებითა და ქვიშის გროვებით შექმნილი 
მცირე ზომის კუნძულები, რომლებზედაც რამოდენიმე სტალაგ- 
მიტია აღმართული. თვით ტბაში 1,5 მ-ის სიღრმეზე მდებარეობს 
მსხვილმარცვლოვანი ქვიშის ცელი. აღმოსავლეთი კედლის გაყო- 
ლებით შეიმჩნევა წყალქვეშა დინების არსებობა. 

27



სიგონი ააა 

გქ|წვნ·ივი ··]რიღ"· 

ნახ. 6. 

წყლიანი ტალანი მთავრდება 10-15 მ სიგრძის მე-3 სიფონით, 

რომლის მაქსიმალური სიღრმე 2,5 მ-ია (ნახ. 7). ჭერი წყალქვეშ 
1 მ-მდე ეშვება. ეს სიფონი 25 მ სიგრძის და 8 მ სიგანის ოვალურ 
დარბაზში გადადის, რომლის ფსკერი 2 მ სიღრმის ტბას უკავია. 
ნაღვენთი ფორმები მცირე ზომისაა და წარმოდგენილია კედლების 
შგერილებზე განვითარებული სტალაგმიტებით. ეს ტბა 3-4 მ სიგრ- 
ძის პერიოდული სიფონით წყალტუბოს მღვიმეს უერთდება. 

ს·უონ– #3 ღა M#M4 

გასწვრივი ქრილი 

ნახ. 7. 

აღსანიშნავია, რომ თითქმის ყველა სიფონის წყალქვეშა მო- 
ნაკვეთებში გვხვდება დაძირული ნაღვენთი ფორმები, რაც იმის 
უტყუარი მანიშნებელია, რომ წარსულში, გარკვეულ პერიოდში, 

მღვიმე მშრალ რეჟიმში იმყოფებოდა და მხოლოდ მოგვიანებით 
მოხდა ამ ნაწილების წყალში დაძირვა. 

პეტროგრაფიული, პეტროქიმიური და რენტგენოგრაფიული მო- 

ნაცემების მთელი კომპლექსი მიგვანიშნებს, რომ წყალტუბოს მღ- 
ვიმის და ოფიჭოს მიწისქვეშა მდინარეები რეცხავდნენ ცარცული 
(ტურონ-სანტონის) ვულკანიტებით აგებულ ზედაპირს, რომელთა 
შემადგენლობაში მონაწილეობას იღებდნენ ტუტე ვულკანიტები. 

III. 38 ღლიანას მღვიმე 

მღვიმე მდებარეობს სოფ. ქვილიშორისა და ყუმისთავის საზღ- 
ვარზე, ზღ. დონიდან 125 მ სიმაღლეზე. მისი ჯამური სიგრძე 1220 
მ-ია, საშუალო სიგანე 6 მ, ფართობი 7320 მ?, მოცულობა 22000 მ. 

სიღრუის გენერალური მიმართულება აღმოსავლურია, შესას- 
ვლელის სიმაღლე 3-4 მ, სიგანე 7 მ-ს აღწევს. მღვიმეს გააჩნია ორი 
განშტოება: ერთი -- შესასვლელიდან რამდენიმე მეტრში ციცაბო 
საფეხურით ზედაპირზე ამოდის, ხოლო მეორე 200 მ-იანი ვიწრო 
დერეფნით წყალტუბოს მღვიმეს უერთდება. მღვიმის წინა ნაწილი 

(ფოტო 9) ვრცელი დერეფნის სახით 60 მ-მდე ვრცელდება, შემდეგ 
აჩენს შესანიშნავად გამოხატულ სიფონს, რომლის სიღრმე 25 მ, 
ხოლო სიგრძე 50 მ-ია. აქედან იწყება მღვიმის სიფონური მონაკვე- 
თები, რომლებიც საერთო ჯამში 5 სიფონს და ორ კილომეტრზე 

მეტი სიგრძის წყლიან დერეფნებს მოიცავენ (ნახ. 8). მღვიმის განი- 
ვი კვეთის პროფილი მოწმობს, რომ ღლიანას მღვიმე სტრუქტურუ- 

ლად იყო განპირობებული და შემდგომ იქნა დამუშავებული წყლის 
ნაკადების მიერ, ამასვე მოწმობს შესასვლელთან უშუალოდ ჭერზე 
გახსნილი ტექტონიკური ნაპრალიც (409-2609%). 

ფოტო 9. ღლიანას მღვიმის შესასვლელი 

წყლიანი მონაკვეთების რვიანის მოყვანილობის განივკვეთში 

კარგად იკითხება სიმეტრიული ანუ წყალდიდობითი ტერასები, 

რომლებიც გვირაბის სავალინაწილის წყალგამტარიანობის ცვლი- 
ლებებს ასახავენ. 

ღლიანას მღვიმე 

ნახ. 8. ღლიანას მღვიმის სქემატური გეგმა 

ღლიანას სახელწოდებით მღვიმიდან გამოედინება მუდმივი, მა- 
გრამ ცვალებადი დებიტის მქონე (0,3-8 მპ?/წმ; ტემპერატურა –- 12- 

13% ) ნაკადი, რომელიც მდ. ყუმს სათავის მახლობლად შეერთვის. 
კარგად განვითარებული ჰიდროკარსტული სისტემის და მასი- 

ვის ამგები ქანების მცირედ დახრა ხელს უწყობს ისეთი საინტე- 
რესო წყაროს ტიპების გავრცელებას, როგორსაც ესტაველა წარ- 
მოადგენს. მათი ფუნქციონირება დაკავშირებულია ჰიდროკარს- 
ტული წნევის გათანასწორების პრინციპზე და მორიგეობით წარ- 
მოადგენს როგორც წყალმშთანთქვქავს, ასევე ვოკლუზს. ამ მხრივ 
ფრიად საინტერესოა ოფიჭოს მღვიმე-ესტაველა. 

II.4, ოფიჭოს მღვიმე-ესტაველა 

მღვიმის წინა ნაწილი 40 მ სიგრძის და 7 მ ამპლიტუდის მქონე 
დაღმავალი სიღრუეა (ფოტო 10), რომლის შესასვლელი ნაწილიც 
სიფონურ ტბას უკავია (ფოტო 11). 

აქვალანგების გამოყენებით პირველად ქართული სპელეოლო- 

გიის ისტორიაში გადალახულ იქნა შესასვლელი სიფონი და გა- 
მოკვლეულ იქნა 3800 მ-მდე ჯამური სიგრძის წყლიანი მონაკვე- 
თი, სადაც საშუალო სიგანე 6 მ, საშუალო სიმაღლე 4 მ, ფართობი 
21000 მ?, მოცულობა 68800 მჰ-ია. მლვიმე-ესტაველა მდინარეული 
ტიპის, აქტიური სიღრუეა, იმყოფება წყლიან-ტალანურ სტადიაში. 

ფოტო 77/. აქვალანგებით ოფიჭოს უცნობი, წყლიანი დერეფნებისაკენ 



მღვიმეში კარგად გამოკვეთილი ორი დიდი დარბაზია, რომლე- 
ბიც წარმოშობილია 2709-260“, 909-809 და 2409-230?ჰ, 60?-509 მიმარ- 

თების ტექტონიკური ნაპრალების გადაკვეთის ადგილებში. 
მღვიმური დერეფნების განივი კვეთების პროფილებში უმეტე- 

სად კარგადაა გამოხატული მღვიმის განვითარება ტექტონიკური 
ნაპრალების გასწვრივ და შემდგომი დამუშავება ღია ზედაპირის 
მქონე მძლავრი ნაკადებით. 

კედლებზე იკითხება ეროზიული ნაკადის გვერდითი გადაადგი- 
ლებით გაჩენილი ტერასების მაგვარი ჩაღრმავებები. ძალზე მცი- 
რეა ჰემოგენური ნალექების რაოდენობა, განსაკუთრებით ბევრია 
მექანიკური, კლასტური, გრავიტაციული ნაფენები. წყლიანი დე- 
რეფნების ძირითადი მიმართულება ჩრდილო-ალმოსავლური და 
ჩრდილო-დასავლურია. 

წვიმების პერიოდში ოფიჭოს დერეფნები ვერ ასწრებენ ჭარ- 
ბი ნაკადებისაგან განტვირთვას, ხდება წყლის დაგროვება და ჰი- 
დროსტატიური წნევით წყალი იწყებს უკუსვლას, გუბდება და შე- 
სასვლელიდან მძლავრი ნაკადის სახით იღვრება (ასე მაგ. 1,5 მ/Vწმ 
–- 9.08.84; 5 მშ/წმ –– 18.06.86). 

ამოხეთქილი მიწისქვეშა მდინარე გადაკვეთს ბრმა შესართა- 
ვიან ტომრისებურ ხეობას, გაივლის ორპირის გამჭოლ მღვიმეს და 
ჩაედინება წყალტუბოს მღვიმეში. ნაკადის ხარჯი გაცილებით მე- 
ტია იმ პერიოდში, როდესაც ფუნქციონირებს როგორც ვოკლუზი. 
ეს მოვლენა გამოწვეულია იმით, რომ ჩვეულებრივ მშთანთქავიპპო- 
ნორი მძლავრი ალუვიონით არის ამოვსებული, რაც იწვევს წყლის 
დაგუბებას. წყალდიდობისას, მღვიმის სიღრუიდან ამოვარდნილი 
ნაკადის ენერგია სრულიად საკმარისია შესასვლელის ნატანისაგან 
გასაწმენდად. ამავე დროს, წყლის დაკლებისთანავე სიღრუე კვლავ 
ივსება ალუვიონით, კვლავ ჩნდება სიფონური ტბა, ვინაიდან ჩამ- 
დინარე ნაკადის ჰიდროსტატიური ძალა არაა საკმარისი პონორის 
ჩასარეცხად (ნახ. 9), ოფიჭოს მღვიმე-ესტაველა და წყალტუბოს 
მღვიმე წარსულში წარმოადგენდნენ ერთიან სიღრუეს. შემდგომში 
მოხდა თაღის ჩამონგრევა, რის უტყუარ მოწმედ გვევლინება მათ 
შორის მდებარე ,,ორპირის” გამჭოლი სიღრუე. 

შესასვლელი 

მაზშტაბდ 
ვერ. 1:100 
ჰორ. 1:2589 

ნახ. 97 ოფიჭოს მღვიმე-ესტაველას ჭრილი 

II. 5. ორპირის მღვიმე 

მღვიმეს ორი შესასვლელი გააჩნია. პირველი საკმაოდ ფართო 
(7-8 მ) და მაღალი (3-4 მ), მეორე შედარებით დაბალი (1,5-2 მ) და 
ვიწროა (2-3 მ), რომელიც ოფიჭოს მხარეს მსხლის პლანტაციაში 
გამოდის (ფოტო 12,13). 

= 

ააარმ · 3 #- 

ფოტო ”!2. თაღის ჩამონგრევით გაჩენილი ორპირის მღვიმის შესასვგლელი 

ორპირი წყალტუბოს მღვიმის ჩრდილო-აღმოსავლეთ გაგრძე- 

ლებად შეიძლება მივიჩნიოთ, რადგან მთავარი მღვიმისაგან მას 
ოდესღაც ერთიანი, ახლა კი ჩამოქცეული თაღის ორი ათეული მე- 

ტრი თუ აშორებს. ჭერის ჩამოქცევაზე მეტყველებს მღვიმეების 
გამყოფ გასასვლელში დახვავებული კირქვის ლოდები, ბლოკები 

და მღვიმეთა შესასვლელების ამგები კირქვის ძირითადი გამო- 
სავლების ძლიერი ნგრევა. ინტენსიურად არის დამსხვრეული ორ- 

პირის მღვიმის ჭერისა და კედლების ამგები ქანებიც. ნაპრალების 
სხივური დიაგრამიდან მხოლოდ სამი სისტემა იხატება. 

ესენია, სუბგანედური დასავლეთ-ჩრდილო-დასავლური (280- 

300"), მერიდიანული მცირე (5-10?) გადახრით და ალმოსავლეთ- 
ჩრდილო-აღმოსავლური (60-80"). როგორც ჩანს ჭერის ჩამოქცევა, 

ძლიერი ნაპრალიანობის პირობებში, მისმა ზედაპირთან ახლოს 
განლაგებამ გამოიწვია (1I. 

ოფიჭოდან წყალდიდობისას ამოვარდნილი წყლის ნაკადი ორ- 

პირის გავლით წყალტუბოს ძირითად დერეფანში გადადის და 

მიწის ქვეშ გარკვეული მანძილის გავლის შემდეგ, ზედაპირზე ყუ- 
მის ვოკლუზის სახით გვევლინება. 

ფოტო /3. ორპირის გ—)მქოლი მლვიმის მესა()ვლელი ოფი··/ოს მხრიდან 

III. 6 ნაპრალური სიფონი 

საინტერესოა მდ. ყუმის ვოკლუზიდან ჩრდილო-დასავლეთით, 
დაახლოებით 700 მ დაშორებით მდებარე ნაპრალური სიფონი. 
იგი წარმოადგენს ტექტონიკური რღვევით (130%-3109) გაჩენილ 
45 მ სიღრმის დეპრესიას (ფოტო 14), რომლის ფსკერი სიფონურ 

ტბას უკავია. ეჭვს არ იწვევს მისი კავშირი ყუმის ვოკლუზთან, რა- 
საც გეოფიზიკური გამოკვლევებიც ადასტურებს. 

(9
-)

1. > M# '% # “ მარჟსა ფ·# გაგ8 —·ჰ » 
ფოტო /4 ნაპრალური სიფონის შვეულკედლებიანი ჩ ჩასასვლელი 

სიფონური ტბის ფსკერზე ჩატარდა დაზვერვითი ხასიათის წყ- 

ალქვეშა სამუშაოები; 130“-იანი აზიმუტის ნაპრალური სიფონიდან 
მდ. ყუმის მიმართულებით გავლილია 180 მ სიგრძისა და 40 მ სი- 
ღრმის წყლით გამოვსებული მიწისქვეშა დერეფანი. პირიქით, მდ. 
ყუმის გამოსასვლელიდან ნაპრალური სიფონის მიმართულებით 

–– 130 მ სიგრძის და 5 მ სიღრმის მეტად რთული მორფოლოგიის 
მქონე სიფონური მონაკვეთი. ნაპრალურ სიფონსა და მდ. ყუმის 

გამოსასვლელებს შორის სავარაუდო მანძილი 1000 მეტრი უნდა 
იყოს, მიღწეული სიღრმე კი 45 მეტრია. მსგავსი სირთულის წყალ- 

ქვეშა გამოკვლევები და სიფონური გაცურვები, წყალტუბოს მღვი- 

მის მიდამოებში პირველად ჩატარდა. 
ნაპრალური სიფონიდან (3) ოფიყოს (4) მიმართულებით (იხ. სქემა, 

გვ. 17) 12 მეტრი სიგრძისა და 3 მ სიღრმის სიფონს მიღმა 15 მ დიამე- 
ტრის დარბაზიდან ოფიჭოს მიმართულებით გავლილ იქნა მეორე, 60 მ 

სიგრძის და 20 მ სიღრმის სიფონური მონაკვეთი. ჩვენი ვარაუდით, ამ 
სიფონური და წყლიანი დერეფნების დაკავშირების შემთხვევაში მოხ- 
დება მღვიმური სისტემის ორი ძირითადი შემადგენელი ნაწილის -– 

ოფიჭოსა და ყუმის წყლიანი მონაკვეთების გაერთიანება, რის შედეგა- 
დაც მღვიმური სისტემის ჯამური სიგრძე საგრძნობლად მოიმატებს. 

თავი IV. მღვიმური სისტემის შუა რგოლი 

IV. 1. სოლკოტას მღვიმე 

ჩასასვლელი (5X2 მ) სოფ. ყუმისთავიდან ჩრდილო–აღმოსავლე- 
თით 1,5 კმ-ზე, მცენარეულობით შენიღბული კარსტული ძაბრის 
(10X8 მ) ფსკერზე, ზღვის დონიდან 373 მეტრ სიმაღლეზე იხსნება 
(ფოტო 15). მკვეთრად დახრილი, 35 მ სიგრძის დერეფნის მიღმა 
მღვიმე 10-15 მეტრამდე ფართოვდება და 25-30 მ სიგანის ჰორი- 
ზონტულ ფსკერიან დარბაზში გადადის, რომლის ჭერის სიმაღლე 
20-25 მეტრს აღწევს. მღვიმის ჯამური სიგრძე 210 მ, სიღრმე 32 მ, 
საშუალო სიგანე 15 მ, საშუალო სიმაღლე 8,5 მ-ია. ფსკერის ფარ- 

თობი 3250 მ?, მოცულობა 27600 მჰ აღწევს (ნახ. 10). 

ფოტო /5 სოლკოტას მღეიმის მცენარეჟლობით შენილკჟლი 

შესასვლელი 

სოლპორტას მღვიმე 

'2 0 I2 24 34 4მ) 

გასწვრივი ჭრილი ა ბ 
შესასელელი 

ა 

ნახ. I0. სოლკოტას მღვიმის გეგმა და გასწვრივი 4რილი 

მღვიმე განვითარებულია ურგონული ფაციესის მასიურ, სქელ- 
შრეებრივ ბარემულ კირქვებში. შესასვლელთან კირქვების ფენე- 
ბის ვარდნის აზიმუტი ჩრდილო-დასავლურია (2909-3009/109-159), 
ხოლო თვით მღვიმეში თითქმის განედურამდე (2509-2609) იცვლება. 
სიღრუეში განვითარებული ნაპრალები ორ მკვეთრად გამოხატულ 
სისტემებად ერთიანდება: განედური მიმართების ვერტიკალური, ცი- 
ცაბოდ ვარდნილი ნაპრალები და აღმოსავლეთით 10პ-ით გადახრილი 
სუბმერიდიანული, დიასტრომის განფენის თანხვდენილი ნაპრალები. 

წყალტუბოს კირქვული მასივის სხვა მღვიმეებისაგან განსხვა- 
ვებით, რომლებიც დიასტრომის დახრის თანხვდენილად ქანების 
ვარდნის კუთხის ტოლად არიან დახრილნი, სოლკოტას მღვიმე შრეე- 
ბის ვარდნის საწინააღმდეგოდ არის დახრილი შესასვლელიდან და- 
ახლოებით 150 მ-მდე, შემდგომ 30 მ-ის მანძილზე სუბჰორიზონტულია, 
ხოლო დანარჩენი ნაწილი აღმავალია და ქანების დაქანებას ემთხვევა. 

მღვიმის განივკვეთი სამკუთხოვანია, ჭერი უსწორმასწორო, სარ- 
თულიანობა არ გააჩნია. ფსკერზე თიხის მძლავრი დანაგროვებით. 

სოლკოტას მღვიმე ძველი, ფრეატული წყაროს გამოსასვლელია, 
რასაც მისი გასწვრივი ჭრილი ადასტურებს: მღვიმის ქანობის დიდი 

38



ნაწილის დახრა შრეების დაქანების საწინააღმდეგოდ შესაძლებელია 
მხოლოდ ფრეატული წყლების მოქმედების შედეგად განვითარებული- 
ყო, ხოლო თვით წყლის ნაკადი მღვიმის ბოლო ნაწილიდან შემოდიოდა 

და სწორედ ამიტომაც მღვიმე ბოლო მონაკვეთში ქანების შრეების წო- 
ლის თანხვდენილია. ამაზე მეტყველებს ზოგიერთი მორფოლოგიური 
თავისებურებაც, კერძოდ, ზედაპირიდან წყლის გამტარი ვიწრო ნა- 
პრალის ფრეატული წყლის მთლიანად ამოვსებული მღვიმის არხთან 
შეერთების ადგილებში ჭერზე წარმოშობილი ელიფსოიდური ფორმის 
ჩაღრმავებები, რომლებიც მომრგვალებული, ზოგჯერ ერთმანეთში 
ჩამჯდარი ზედაპირებით ბოლოგვდებიან. იკითხება ამ ელიფსური ღრ- 
მულების დიდი ღერძის ორიენტირების დამთხვევა ვერტიკალურ ან 
ციცაბოდ დახრილი ნაპრალის მიმართულებასთან. ამის მაგალითს 
წარმოადგენს მღვიმეში შესასვლელიდან 90-ე მეტრზე ჭერზე გაჩენილი 
დაახლოებით 1 მ-ის სიღრმის ზევით დახშული და ქვევით გახსნილი ცი- 
ლინდრული სიღრუეები, ე.წ. ,პაპის ტიარები”, რომელთა წარმოშობაც 
შერევის კოროზიასთან უნდა იყოს დაკავშირებული. წნევიანი წყლების 
მოქმედების კარგ მაგალითს წარმოადგენს შემოსასვლელის მახლო- 
ბლად, მარჯვენა კედელში გაჩენილი ერთმანეთში ჩამჯდარი ორმოები 
(სიგანე 2,2 მ; სიღრმე 2.4 მ) და 180-ე მ-ზე ჭერული კარების თავისებური 
მიკროფორმები, მცირე ზომის სფერული ჩაღრმავებების სახით. 

მღვიმის განვითარების ფაზები კარგად იკითხება შესასვლელი- 
დან 185-ე მეტრზე მდებარე სტალაგმიტზე (სიმაღლე 2,;ნ მ, სიგანე 
4 მ, გარშემოწერილობა 9,.4 მ), რომელიც ფუძესთან გამორეცხვის 
გამო გვერდზეა გადახრილი, ხოლო მოგვიანებით მასზე ვერტიკა- 
ლური სტალაგმიტებია დაღვენთილი. ამასთან დაკავშირებით მღ- 
ვიმის განვითარების რამოდენიმე ფაზა შეიძლება გამოიყოს: 

1. ფრეატული –– როდესაც მღვიმე მთლიანად წყლით იყო და- 
ფარული, რასაც მოჰყვა თიხის მძლავრი ფენების დალექვა; 2. შე- 
დარებით მშრალი – წყლისგან განთავისუფლება და თიხაზე მძლა- 
ვრი ნაღვენთი ფორმების გაჩენა; 3. ვადოზური – წყალნაკადებით 
თიხის გამორეცხვა და სტალაგმიტის გადახრა; 4. თანამედროვე – 
ახალი ნაღვენთების განვითარება გადახრილ სტალაგმიტზე. 

სოლკოტას მღვიმის განივკვეთი სამკუთხოვანია, ჭერი მცირედ 
უსწორმასწორო, ფსკერი დაღმავალ-აღმავალი. სართულიანობა 
არ გააჩნია. 

მღვიმე მდიდარია ნაღვენთი ფორმებით (ფოტო 16). მათ შორის 
განსაკუთრებით აღსანიშნავია გიგანტური ზომის სტალაგმიტ- 
სტალაქტიტები (მაგ. ერთ-ერთი სტალაგმიტის სიმაღლე 8 მ-ია, 
გარშემოწერილობა შუა ნაწილში 5 მ, ფსკერთან 8,5 მ. ჭერიდან 

მორღვეული სტალაქტიტის ფუძის გარშემოწერილობა8 მ-ს შეად- 
გენს და ა. შ.), სოლკოტას მღვიმის ფსკერი, განსაკუთრებით მის 
შუა მონაკვეთში, წვრილმარცვლოვანი, კოლმატაციური თიხის 
სქელი ფენითაა დაფარული. 

შემოსასვლელთან ნაზვავში ზოგიერთი ლოდის სიგრძე 10 მ- 
მდეა, სიგანე 3 მ. ამჟამად მღვიმე გამდინარე ნაკადს მოკლებულია. 
შუა ნაწილში ადგილი აქვს ინტენსიურ წვეთას. 

ფოტო /6. სოლკოტას მღვიმის ერთ-ერთი ფრაგმენტი 

IV. 2. საწურბპლიას მღვიმე 

მღვიმის შესასვლელი მდებარეობს სოფ. ყუმისთავის ტერიტო- 

რიაზე, მდ. სემის მარცხენა ნაპირზე, ზღვის დონიდან 270 მეტრის 
სიმაღლეზე. 

მღვიმის სიგრძე 125 მ-ია, ფსკერის ფართობი 1950 მ?, მოცუ- 
ლობა 8100 მშ1. სიღრუის შესასვლელი იხსნება ასიმეტრიული ძა- 
ბრის ფსკერზე, სადაც საწყისი გვირაბის სიგანე 6 მეტრს აღწევს. 
დახრილფსკერიანი დერეფანი 65-ე მეტრზე 5 მ სიღრმის ფლატეს 
აწყდება, რომელიც 35 მ სიგრძის და 25 მ სიმაღლის მოზრდილ დარ- 
ბაზში გადადის და თითქმქმის მდ. სემის დონემდე ეშვება (ნახ. 11). 

ფლატის ძირას ნგრეული ლოდებია დაზვინული, დარბაზის 
ფსკერი ტბიურ-კოლმატაციური თიხების სქელი ფენითაა დაფა- 
რული. ფსკერზე აღსანიშნავია დიდი ზომის (1,5X0,8X0,5 მ) გურები 
(კალციტის თხელი, ქერქისებური ბარიერები, რომლებიც მღვიმეე- 
ბში გუბურების ან მომცრო სიდიდის ტბების ირგვლივ წარმოიქმ- 
ნება), რომელთა მსგავსი ახალი ათონის, არსენ ოქროჯანაშვილის 
სახელობის და სხვა სიღრუეებში შეინიშნება. 

საწურბლიას მღეიმე 

ჯ 0 ბ 100 " ჯ)გ X 

შეასყვლუელ % 

V-1თ 

ნახ. ! I. საწურბლიას მღვიმის გეგმა და გასწვრივი ჭ4რილი 

საწურბლიას მღვიმე წარსულში პალეოსემის კალაპოტის ერთ- 
ერთ პონორს წარმოადგენდა. ამჟამად მღვიმე მშრალია, კედლებსა და 
ჭერზე აქა-იქ წნევიანი წყლების მოქმედების კვალია შემორჩენილი. 

მღვიმის ჭერი თაღოვანია, ფსკერი მოსწორებული. განივკვეთში 

გააჩნია სწორკუთხოვანი ფორმა. 

IV. ვ3. ჩაქცევითი ჭა 

სოფ. ყუმისთავიდან ჩრდილო-აღმოსავლეთით I,3 კმ-ის დაშო- 
რებით, მელოურისაკენ მიმავალი გზის მარჯვენა მხარეს, ე. წ. 
ჩაქცევითი ჭა იხსნება (სიღრმე 8 მ), რომელიც მინდორში მომუშ- 
ავე გლეხებისათვის სასმელი წყლის რეზერვურს წარმოადგენდა 
(ფოტო 17). 

ფოტო 7/7. ჩაქცევითი 4ის ნარჩენები 

დროთა განმავლობაში ფსკერის ჩაქცევით ჭა ჰორიზონტულ 
გვირაბს დაუკავშირდა, ჭაში დაგროვილი წყლის ნაკადი კი პონორ- 
ში გაუჩინარდა. ჩაქცევითი ჭის ფსკერზე გამავალი ნაკადი დიდღე- 
ლისა და მელოურის მღვიმეებში გამდინარე მიწისქვეშა ნაკადების 

ერთ-ერთ შტოს წარმოადგენდა. 

თავი V. მღვიმური სისტემის ჯედღა რგოლი 

V. 1. დიღღელეს მღვიმე 

დიდღელეს მღვიმის შესასვლელი ოსუნელას ტაფობში, ზღ. დო- 
ნიდან 400 მ სიმაღლეზე, 20 მეტრიანი ქარაფის ფსკერზე იხსნება. 

მღვიმის ჯამური სიგრძე 295 მ-ია, ფსკერის ფართობი 1100 მ?, სი- 
ღრუის მოცულობა 3650 მჰ შეადგენს (ფოტო 18). 

მღვიმე დაღმავალი, საფეხურებრივია. შესასვლელიდან მე-100 
მეტრზე დერეფანი ეროზიულ საფეხურს აწყდება. აქვე გვირაბს 

მარჯვნიდან ჯერ კიდევ სუსტად დამუშავებული, დატოტვილი 
განშტოება უერთდება (ნახ. 12). 

დიდღელუეს მლეიმუე 

შეხასვლელი 

ნახ. /2. დიდღელის მღვიმის გეგმა და გასწვრივი 4რილი 

ოკინკილეს სერზე სათავეს იღებს ნაკადული, რომელიც გაე- 

დინება რა ტაფობის ფსკერზე, მღვიმის შესასვლელთან არსებულ 
ნაპრალში იჟონება. 

წყალდიდობისას ნაპრალები ჭარბ წყლებს ვერ ატარებენ და შე- 
სასვლელთან ჩნდება დროებითი ტბა. ზედაპირზე მღვიმის შესას- 
ვლელთან დაკარგული ნაკადი მღვიმეში კონცენტრირდება ვიწრო, 
დატოტვილ მარჯვენა განშტოებაში და მღვიმეს მთელ სიგრძეზე 

გაუყვება, რომელიც გზადაგზა ჭორომებს, ევორზიულ ორმოებს, 

ხოლო დერეფნის ბოლოს სიფონურ ტბას წარმოშობს. 

აქვალანგების გამოყენებით გადალახულ ივნა სამი, უაღრესად 
ვიწრო სიფონი, რომელთა საერთო სიგრძე 20 მ-ს არ აღემატება, 

შემდგომში წინსვლა შეჩერებულ იქნა მომდევნო სიფონის წინ. 
მღვიმის ფსკერი მოფენილია ჭერიდან და კედლებიდან მორღ- 

ვეული ლოდებით. ბოლო მონაკვეთზე როგორც ფსკერზე, ასევე 

კედლებზე, შესანიშნავადაა გამოხატული კარული ღარები. 
სავარაუდოა, რომ მღვიმის შესასვლელიდან 180-ე მეტრზე მდე- 

ბარე ნაზვავში აღმოჩენილი ვიწრო, ჯერ კიდევ უცნობი გასასვლე- 
ლი მელოურის მღვიმეს შეუერთდეს. 

V. 2. მელოურის მღვიმე 

მელოურის (სამგლიას) მღვიმე მდებარეობს წყალტუბოს ზონის 
სოფ. ქვილიშორთან, ადგილ მელოურის ტერიტორიაზე. შესასვლე- 
ლი შერეულ მეჩხერ ტყეში მდებარე კარსტული ძაბრის ფსკერზე, 
ზღ. დონიდან 424 მ სიმაღლეზე იხსნება. 

ზედაპირზე ძირითადად გავრცელებულია თხელი და საშუალოშ- 
რეებრივი კარბონატული ქვიშაქვები. შრეებრიობის დაქანების აზიმუ- 
ტი 260"-2701/15ჰ-ია; კარგადაა გამოხატული დიაგენეტური (პლანეტა- 
რული) ნაპრალები: (1009-1059/159, 159-209/801-85"), რომლებიც ერთი 

შრის ფარგლებს სცილდებიან და რამოდენიმე შრეს მოიცავენ III. 
მღვიმის ჩასასვლელი (სიგანე 5 მ, სიმაღლე 2 მ) 8-10 მეტრი 

სიღრმის ჩაქცევითი ძაბრის ფსკერზე იხსნება. მისი წინა ნაწილი 

ძლიერაა დანაპრალებული, რამაც აღნიშნული მონაკვეთის ნგრევა 

გამოიწვია (ფოტო 19). ნაპრალების ხშირ ქსელში 1409-320"-სა და 
1009-280“-ის მიმართულების ნაპრალები აშკარადაა გამოკვეთილი. 
მათ შორის აღსანიშნავია ვერტიკალური ნაპრალი (4-184პ, სიგანე 
0,5 მ, ხილული მონაკვეთის სიგრძე 25 მ), რომელიც კალციტის ქერ- 

ქით და ნაღვენთებით არის ამოვსებული. 

ეს ნაპრალი შუა ნაწილში ვერტიკალური ნაპრალით (2701ჰ7-90") 
იკვეთება, რომელთა გადაკვეთის ადგილებში ვრცელი დარბაზებია 

წარმოდგენილი. 

გეგმაში მღვიმე ზედაპირული მდინარის სისტემას მოგვაგონე- 
ბს: გააჩნია მსხვილი, ძირითადი ნაწილი და შედარებით ვიწრო გა- 
სასვლელები. 

მღვიმეში მკვეთრად გამოიკვეთება მორფოლოგიურად კარგად 
განსხვავებული ორი მონაკვეთოთთთთთო დარბაზებისა და ნაპრალური 
გასასვლელების სახით (ნახ. 13). ფართო ნაწილი მშრალ-გალერეულ 
სტადიაშია, მაგრამ ჭერის ნგრევას ადგილი უნდა ჰქონოდა მდინა- 
რეულ-დერეფნულ სტადიაში: ,მცირე სიღრმეზე განვითარებული 
მლვიმის თაღის ნგრევა, როგორც წესი ხდება წყლიან-გალერეულ 
სტადიაში” (ლ. მარუაშვილი). ამასვე ადასტურებს ის ფაქტიც, რომ 
სტალაგმიტები, რომელთაგანაც ზოგიერთის ზომა 2 მ-მდე აღწევს, 
დალექილია ჭერიდან მორღვეულ ლოდებზე. ამ ლოდების დიდ ასაკო- 
ვნებაზე მეტყველებს კალციტის მძლავრი ქერქი და სქელი თიხებიც. 

გმელოურის მღვიმე 

'0 0 M 2 X ჭი· ჯ 

გეგმა 

ნახ. !ვ1. მელოურის მღვიმის გეგმა 

ამ მონაკვეთებში მდებარე ერთ-ერთი დარბაზის მორფომეტრიუ- 
ლი მონაცემებია 100X40X30 მეტრი, ხოლო მეორის -–– 60X15X10 მეტრი. 
ერთ-ერთი მათგანი წარმოადგენს მცირედ უსწორმასწორო ჰორი- 
ზონტულ ზედაპირს, განივი კვეთის ფორმა კი სწორკუთხოვანია. 

2607-270“-ის მიმართებით განვითარებულ ტექტონიკურ ნა- 
პრალს რამდენიმე კილომეტრის მანძილზე ვიწრო, კანიონისებური 
მეანდრის ორი განშტოება გაუყვება, სადაც კარგად იკითხება მღ- 
ვიმის სართულიანობა. 

მეანდრულ მონაკვეთებში გაედინება მუდმივი ნაკადი, რომელიც 
საერთო უნდა იყოს მელოურისა და დიდღელეს მღვიმეებისათვის. გაე- 
დინება რა კანიონის ვიწრო კალაპოტში, მდინარე გზადაგზა ჩქერებსა 
და ჩანჩქერებს, ხოლო ბოლო მონაკვეთში სიფონურ ტბას წარმოშობს. 

კანიონის კედლებს გააჩნიათ კავიტაციით განპირობებული ნი- 
ჟარისმაგვარი ღრმულები. კედლების კოროზიული ზედაპირები 
სახეცვლილია შემდგომი ეროზიული დამუშავებით, ჭარბობს პა- 
რალელური ეროზიული ნიშები. ალუვიონი შეიცავს ზედაპირიდან 
ჩამორეცხილ ფხვიერ მასალას, გვხვდება პორფირიტის ხვინჭქა. 

მღვიმური ამომავსებლებიდან ძირითადი ადგილი უკავია გრა- 
ვიტაციულ ლოდურ-ნაზვავ გროვებს. მათ გარდა ნალექები გა- 
ნაწილებულია არათანაბრად. 

მელოურის მლღვიმე მდიდარია დიდი ზომის სტალაქტიტ- 
სტალაგმიტებით (1,8 მ), კალციტის ქერქით, ნაღვენთი კედლებით 
და მოფარდაგებებით (ფარდის სიმაღლე 3 მ-მდეა). მრავალფერო- 
ვანია ჰელიქტიტების სამყარო ქვედა სართულებზე. ნაღვენთების 
ფერი ღია-მოყავისფროა. გვხვდება ტალახის სტალაგმიტებიც. 

მღვიმეში ჰაერის მკვეთრი მოძრაობა ვიწრო ნაპრალებსა და 
ქვედა სართულზე იგრძნობა, გააჩნია რამდენიმე, ჯერ კიდევ უც- 
ნობი გაგრძელება. 

V. 3. ბღერის მღვიმე 

შესასვლელი მდებარეობს წყალტუბოს ზონის, სოფ. ქვილიშორ- 
თან, ადგილ მელოურის ტერიტორიაზე, ზღვის დონიდან 405 მეტრ 
სიმაღლეზე. 

მდ. ბღერისწყალი, რომელიც სათავეს იღებს არაკარსტვადი 
ტერიტორიიდან, გამოიმუშავებს ყრუ ხეობას და ჩაედინება ფლა- 
ტის ძირში გახსნილ პონორში. სწორედ ამ ვიწრო პონორით იწყე- 
ბა ბღერის მღვიმე, რომლის ჯამური სიგრძე 1700 მ-ია, ფართობი 
14000 მ?, მოცულობა 148600 მმ (ნახ. 14). 

მღვიმე იწყება წვრილმარცვლოვანი ქვიშითა და ზედაპირიდან 
ჩამორეცხილი ხის ტოტებით ამოვსებული ქი მ-ის სიგრძისა და 40- 
50 სმ-ის სიმაღლის ხვრელით, რომელშიც ჩაედინება მდინარე ბღე- 
რისწყლის ნაკადები. მღვიმეში შესვლა ზაფხულში, ძლიერი გვალ- 
ვების დროს არის შესაძლებელი, როცა მდინარე მისუსტებულ 
ნაკადად არის ქცეული (ფოტიო 20). 

ბღერის მლვიმე 

ფოტო 20. ბღერის მღვიმის შესასვლელთან ხის ტოტებით ჩახერგილი 
ვიწრო პონორი 

30 მ-ის შემდეგ ხვრელისებური გასასვლელი, ნაზვავის ფსკერ- 
ზე მოფენილ გაფართოებაში, 15 მ-ის სიღრმის ჭას აწყდება. მომ- 
დევნო დერეფანს 100 მ-ის შემდეგ გრანდიოზული დარბაზი მოს- 
დევს, რომლის სიგრძე, სიგანე და სიმაღლე შესაბამისად 200-50-25 
მეტრია. ეს დარბაზი განფენილია ორი ტექტონიკური ნაპრალის 
გადაკვეთის ადგილას (2609-2709 -- 8097-909 და 1909-2009 -- 109-209). 
ფსკერი მოფენილია ჭერიდან მორღვეული ლოდებით. ნაღვენთები 
თითქმის არ გვხვდება, თუ არ ჩავთვლით ლოდებზე დაღვენთილ 
კალციტის ქერქს. დარბაზს გეგმაში წაგრძელებული, ოვალური 
ფორმა გააჩნია. ჭერი წარმოადგენს ფართო, მოსწორებულ ჰორი- 
ზონტალურ ზედაპირს. 

ბღერის მღვიმის დერეფნების ფსკერი წყალმშთანთქავი პონო- 

რიდან განტვირთვის არეალის მიმართულებით არიან დახრილნი. 
მღვიმის მარჯვენა განშტოება მორფოლოგიურად ძირითადი 

ნაწილისაგან მკვეთრად განსხვავებულია. მისი გეგმა და ჭრილი 
იმის მანიშნებელია, რომ წარსულში სწორედ აქედან შემოდიოდა 
ძირითადი ნაკადი, ხოლო მისი დახშობის შემდეგ განვითარდა და- 
ნარჩენი პონორები, რომელთაგანაც მუდმივმოქმედად მხოლოდ 

თანამედროვე პონორი დარჩა. 
ამ განშტოებაში ფსკერი დაფარულია თიხის მძლავრი ნაფენე- 

ბით, განივკვეთში სამკუთხოვანი ფორმა გააჩნია, ჭერი თაღოვანია. 

მდიდრულადაა წარმოდგენილი ჰემოგენური ნალექები, ნაკლებად 

გრავიტაციული დანაგროვები. 
მღვიმის ყველაზე ფართო და მაღალი დერეფნები წყალმშთან- 

თქავი პონორის ზონაში ან მის მახლობლად მდებარეობენ, ვინაი- 
დან ინფლუენტის ქანობისა და მიმართულების უეცარი შეცვლა 
განაპირობებს ამ მონაკვეთების ინტენსიურ ეროზიას. 

ბღერის მღვიმე წარმოადგენს მდ. ბღერისწყლის მიწისქვე- 
შა გაგრძელებას. გვალვების პერიოდშიც კი მღვიმეში გაედინება 

ნაკადი, რომელსაც მარჯვნიდან მელოურისა და დიდლელეს მღ- 
ვიმეებიდან შემოსული მუდმივმოქმედი ნაკადები უერთდებიან. 

გადაკვეთს, რა მთელ სიღრუეს განედურად, ეს ნაკადი დასავლურ 
დაბოლოებაში მდებარე ნაზვავსა და მცირე სიღრმის სიფონში 
იკარგება. 

ბღერის მღვიმეს კარგად ეტყობა ნაკადების ეროზიული ზე- 
მოქმედების კვალი. წყალუხვობის პერიოდში შემოსასვლელთან 
მდებარე 15 მეტრის საფეხურზე მძლავრი ჩანჩქერი წარმოიშობა, 
რასაც ვერტიკალურად ვარდნილი წყლის ბრუნვით გაჩენილი ღრმა 
ეროზიული ორმოების არსებობა ადასტურებს. ალუვიონი შეიცავს 

არა მარტო კირქვულ, არამედ მეზობელი ტერიტორიიდან შემოტა- 
ნილ პორფირიტულ მასალას, ლამს, ხვინჭას. 

წყალტუბოს მღვიმური სისტემა უმნიშვნელოვანესი სპელეო- 
ლოგიური ობიექტია. რთული მორფოლოგიური და ჰიდროლოგიუ- 
რი პირობების გამო მისი ბოლომდე გამოკვლევა ვერ ხერხდება, 
დასადგენია ჯერ კიდევ მისი უცნობი განშტოებები. კვლევის გეო- 
გრაფიულ-ჰიდროლოგიური მეთოდიკის საფუძველზე განისაზ- 
ღვრა მღვიმური სისტემის შესაძლო გავრცელების მიმართულებე- 
ბი და სპელეოლოგიური ძიების ახალი ვექტორები.



თავი VI. წყალტუბოს მღვიმური 
სისტემის პკლიმატური და ჰიდროლოგიური 

თავისებურებები 

მღვიმეში ჰაერის მოძრაობას და შემოსული ნაკადის ხარჯს სეზო- 
ნური ცვალებადობა ახასიათებს, სეზონურია ჰაერის ნაკადის მიმარ- 
თულებაც. ზაფხულში ჰაერი მიმართულია მღვიმის შესასვლელიდან 
სიღრმისაკენ, ზამთარში პირიქით. აღნიშნულთან და-კავშირებით წლის 
განმავლობაში ორჯერ მაინცაა პერიოდი, როცა მღვიმური ჰაერის სი- 
ჩქარე ნულის ტოლია. მღვიმეში შემოსული ჰაერის ხარჯის სიდიდეები, 
რომელთა გაანგარიშება ნატურული დაკვირვების მასალების გამოყე- 
ნებით შესაძლებელია ფრთიანი ანემომეტრით გაზომილი ჰაერის სი- 
ჩქარისა და სათანადო კვეთის მიხედვით, მოცემულია ცხრ. 1-ში. 

ცხრილი I 

ჰაერის ხარჯი წყალტუბოს მღვიმეში 

ჰაერის ჰაერის საშუალო თვიური 

დ·;კვჰრვების ხარჯი ხარჯი წინა წლების 
ეღიოღი მ3/წთ დაკვირვებების მიხედვით 

34 –– მაისი 
1 ივნისი, 2007 44 43 -“ ივნისი 

50 –– აგვისტო 
2 აგვისტო, 2007 54 42 -- სექტემბერი 

ჰაერის მოძრაობის მცირე ინტენსიურობის გამო, მისი სიჩქა- 
რის გაზომვა მხოლოდ მღვიმის ვიწრო (1-2 მ) და დაბალ (1-2 მ) გა- 
სასვლელებშია შესაძლებელი. ჰაერის ხარჯის მითითებული სიდი- 
დეები, დაახლოებით 10%-იან ცდომილებას შეიცავს ორივე მიმარ- 

თულებით. სავარაუდოა, (პროფ. ო. ლანჩავა), მღვიმის ზოგიერთ 
უბანზე ადგილი ჰქონდეს ლოკალურ აერაციას, ანუ ჰაერი შემოდის 
ჭერში არსებული ნაპრალებიდან და იმავე ან ახლოს გახსნილი ბზა- 
რებით კვლავ უბრუნდება ზედაპირს. აქედან გამომდინარე ჰაერის 
რეალური ხარჯი მღვიმეში 20%-ით უნდა აღემატებოდეს მითითე- 

ბულ სიდიდეებს. 

5



აღნიშნული უფრო სარწმუნოს ხდის 1-ლ ცხრილში მოყვანილ 
მაჩვენებლებს, რადგან რეალური ხარჯი გარკვეულ რეზერვს შეი- 
ცავს ლოკალური აერაციის სახით. 

რაც შეეხება მღვიმის ჰაერის ტემპერატურას, იგი შედარებით 
სტაბილური მაჩვენებლებით ხასიათდება. მიზეზი წყალტუბოს მღ- 
ვიმის ჰაერის შედარებით მცირე ხარჯში უნდა ვეძიოთ, რაც მღვი- 
მეთა კლასიფიკაციის მიხედვით, მისი ,,სტატიკური"” ტიპით აიხ- 
სნება. მაგ., შესასვლელიდან 650 მ მანძილზე ჰაერის ტემპერატურა 
14,0-14,2%-ია. სიფონთან, რომლის წყლის ტემპერატურა 12%C-ის 
ფარგლებშია, ჰაერის ტემპერატურა 13,6-14,0%-ს უტოლდება. მი- 
ღებული შედეგები ადასტურებენ, რომ მღვიმე კეთილმოწყობითი 
სამუშაოების ჩატარების შემდეგაც დარჩა სტაბილური კლიმატის 
მატარებელ სიღრუედ. როგორც გამოკვლევებმა გვიჩვენა მღ- 
ვიმურ ჰაერს არსებითი ცვლილება არ განუცდია. ჰაერის ტემპე- 
რატურა მღვიმეში 13,5-14,5%-ია, რყევის ამპლიტუდა ერთსა და 
იმავე წერტილში 0,2-0,5“--ს არ აღემატება (ცხრ. 2). სტაბილურია 
მღვიმის ჰაერის შეფარდებითი სინოტივეც (96-99%), რომელიც 

მნიშვნელოვანი ფაქტორია მღვიმური წარმონაქმნების მდგრადო- 
ბის თვალსაზრისით. ზედაპირზე 45 თუ 70%-იანი ფარდობითი ტე- 
ნიანობის დროს, მღვიმეში მისი სიდიდე 98-99%-ზე ნაკლები იშვია- 
თად თუ აღინიშნება. 

ატმოსფერული წნევა მღვიმის შესასვლელიდან ძირითადი მაგის- 
ტრალის გასწვრივ მონოტონურად მცირდება, მინიმუმს აღწევს შესას- 
ვლელთან 200-250 მ-ზე ჰიფსომეტრიულად ყველაზე დაბლა მდებარე 

ცხრილი 2 

ჰაერის საშუალო ტემპერატურები წლის სეზონების მიხედვით 

85 3 C დ %V | « « C = 

89 | %=) 5> I 9) §2) 5) –§5 
# 6 6> | დ> | 2= | VX < | გ .) 
ლ V 5%X|) გ= | თ2 | §X) # Iლოხცხყ<ი 
224 რ ი% | 6> | <ლ5“ | ფ | 295.6 
ნ/ დ ო L 8 

/ | ბიოკლიმატური | ს 2 | ჯვკ | 227 | I6,I | I85| 1446 
სადგური 

ადმინისტრა- 

2) · ციულ 68 | 21,2 | 2!,5 | 127 | I47| 143 
ჰორპუსთან 

მღვიმის 3) გ რვიმის 6 | რ | 147 | 165 | 764 | I24| 124 

მღვიმის I 4 რაღრორაბ 125 | 13.! | 134 | 133 | 09 | I390 

ე წყალტუბოს | ,,გ ) (45 | I44 | I43 | 02| 144 
დარბაზი 

ლ) გამარჯვების | ,,ვ | /43 | (64 | 144 | 0L | 143 
დარბაზი 

სტალაგმიტე- 7 გარგბიდი | (36 | 36 | (36 | 136 | 00 | 346 

დაეით 

8 | აღმაშენებელის | 13,8 | 13,9 | 14.0 | 140 | 02| 139 
დარბაზი | 

უბნებში და შემდეგ მატულობს. ბარიული გრადიენტისა და საფეხუ- 
რის ხარისხობრივი და რაოდენობრივი ცვალებადობა მღვიმეში არ 
შეიმჩნევა და არცაა მოსალოდნელი. 

წყალტუბოს მღვიმურ სისტემაში შემავალი სიღრუეების კლიმა- 
ტი ზომიერი ლანდშაფტური ზონის მღვიმეებისათვის დამახასია- 
თებელ კლიმატს უახლოგვდება, რაც განპირობებულია მათი შესას- 
ვლელი ხვრელების ფოთლოვანი ტყის შუაგულში მდებარეობით და 
თვით სიღრუეთა დაღმავალი მორფოლოგიის ხასიათით. 

დლის განმავლობაში მელოურის პლატოს თავზე, სექტემბრის 
თვის მონაცემებით, ჰაერის ტემპერატურა ღამით 3-5"-მდე ეცემა, 
რის გამოც ზედაპირული ცივი და მძიმე ჰაერი დაღმავალი ჩასას- 

ვლელი დერეფნით ადვილად ეშვება მღვიმეთა ფსკერისაკენ. აქ 
ჰაერის გათბობა გაცილებით ნელა მიმდინარეობს, რის გამოც ჰაე- 
რის დაბალი ტემპერატურები სოლკოტასა და მელოურის მღვიმეე- 
ბში (10,5-- 11% ) დიდი ხნის მანძილზე უცვლელი რჩება. 

ჰაერის ტემპერატურა, სექტემბერში სოლკოტას მღვიმის ჩასას- 
ვლელიდან 10-15 მ სიღრმეზე, 26,5%-დან 11,0%-მდე ეცემა. სილრ- 
მისაკენ ჰაერის ტემპერატურა კიდევ უფრო მცირდება და მღვიმის 
მოსწორებულ ფსკერზე, რომელიც ამავე დროს ჰიფსომეტრიულად 
ყველაზე დაბლა მდებარე უბანია, 10,6“ აღწევს. 

მღვიმეში ჰაერის ტემპერატურის მაქსიმუმი 12/7-ია, მინიმუმი 
10,4ი –– ბოლო მონაკვეთში, ე.წ „მაღალი სტალაგმიტის" სიახლოვეს 
აღინიშნება. ჰაერის ტემპერატურის ამპლიტუდა აღნიშნულ პერიოდში 
1,5-–2წ-ია, ხოლო დღეღამური -– 0,2-–0,4%-ის ფარგლებში იცვლება. 

გრუნტის ტემპერატურა მღვიმის მთელ სიგრძეზე თანაბარია 
და 10,5-10,7,, ხოლო ინფილტრაციული წყლის ტემპერატურა 
10,4“-ია. ე.ი მლვიმის ჰაერის ტემპერატურის დაბალ მაჩვენებლე- 
ბს მღვიმის ამგები ქანებისა და ჭერიდან გაჟონილი წყლის დაბალი 
ტემპერატურებიც განაპირობებს. 

მღვიმის წინა დაღმავალი მონაკვეთიდან სიღრმისაკენ ჰაერის სი- 
ნოტივე სწრაფად კლებულობს, ხოლო შემდგომ უმნიშვნელოდ იცვლე- 
ბა. ჰაერის ფარდობითი ტენიანობა მღვიმეში საკმაოდ მალღალია (95– 
97%), რაც ზედაპირული ჰაერის ტენიანობას 20-25%-ით აღემატება. 

წყალტუბოს კირქვული მასივის მღვიმეებში და მათ შორის სო- 
ლკოტას მღვიმის ჰაერის მაღალ ტენიანობას თვით სიღრუის ჭარბად 
ნოტიო სუბტროპიკულ ზონაში მდებარეობა და ტერიტორიაზე მოსუ- 
ლი უხვი ატმოსფერული ნალექები (1818 მმ) განსაზღვრავს. დანეს- 
ტიანების კოეფიციენტი აქ 3-4-ის ტოლია, ე.ი ტერიტორიის მნიშვნე- 

ლოვანი ნაწილი საკმარისად ან ზომიერად არის დანესტიანებული. 
განვითარების ადრეულ ეტაპზე მღვიმოვანის დერეფნების დამუ- 

შავება მოძრავი წნევიანი ნაკადებით ხდებოდა, რაც დღემდე შემო- 
ნახული უტყუარი მორფოლოგიური ნიშნებითაც დასტურდება. მას 
შემდეგ, რაც სისტემა განთავისუფლდა სრული გაჯერების ზონის 
წნევიანი ნაკადებისაგან, მღვიმოვანის ცალკეული ნაწილები აერაციის 
ზონის წყლების მეტნაკლებ ზემოქმედებას განიცდის. ასე, მაგ., მე- 
ლოურის, ბღერის და დიდღელეს მღვიმეებში დრო და დრო შეჭრილი 

წყალუხვი ნაკადების განტვირთვა ღლიანას, ყუმის, ოფიჭოსა და სხვა 
კერებიდან ხდება. წყალშთანთქმის და განტვირთვის პუნქტებს შორის 
ამპლიტუდა 400 მეტრს აღწევს, რაც ხელს უწყობს წყლების სამხრეთ- 
დასავლეთისაკენ მოძრაობას. ზედაპირების ძლიერი დაკარსტულობის 
და აერაციის ჰიდროდინამიკური ზონის უმნიშვნელო სიღრმის გამო, 
ჭარბი ატმოსფერული ნალექები სწრაფად ხვდება მიწის ქვეშ. როცა 
დერეფნების ვიწრო და დაბალი გასასვლელები ერთბაშად ვერ ატარე- 
ბს მოზღვავებული წყლის მასას, ბუნებრივია, დონე მაღლა იწევს, ნაკა- 
დის განტვირთვა კი ხშირად დაწნევით ხდება, როგორც ეს დადგენილია 
ოფიჭოს, ღლიანასა და ყუმის მღვიმეების შესასვლელ-გამოსასავლე- 
ლებისათვის. გაბმული თავსხმა წვიმების დროს, ოფიჭო-მელოურის 
შორის მდებარე, 8-10 მ სიღრმის ჩაქცევით გაჩენილი ჭიდან, წყალი შა- 
დრევანივით იღვრება. ასეთივე სურათი სხვა პუნქტებშიც შეინიშნება. 

წყალტუბოს მღვიმურ სისტემაში გამდინარე მიწისქვეშა ნაკადები 
პრაქტიკულად ნეიტრალურ (§LI 7,75-8,05), მცირედ მინერალიზებულ 
(მთავარი იონების ჯამი 100-387, საშუალო 214 მგ/ლ), ჰიდროკარბონა- 
ტული კლასის, კალციუმის ჯგუფის (ინდექსი C-Cმ – 11) წყლებს მიე- 

კუთვნებიან. როგორც მოსალოდნელი იყო წამყვანი იონების როლში 
კალციუმი და ჰიდროკარბონატი გვევლინება. მათზე საშუალოდ საერ- 
თო მინერალიზაციის 89%-ია (ექსტრემუმები 87 და 95%), რაც განაპი- 
რობებს მჭიდრო, ფაქტიურად ფუნქციურ კავშირს საერთო მინერალი- 
ზაციასთან (კორელაციის კოეფიციენტები 0,98 – 1,00). როგორც მოსა- 
ლოდნელი იყო ამ კანონზომიერებიდან გამონაკლისია სულფატიონი. 
კალციუმის მაღალი შემცველობის გამო ზოგიერთ სინჯში საკმაოდ 
მაღალია წყლის საერთო სიხისტე (3,.9-4,8 მგ-ეკვ/ლ). 

" გამოკვლეულ სინჯებში ორგანული ნივთიერებების შემცვე- 
ლობა მცირეა, რასაც მათი დაბალი პერმანგანატური ჟანგვადობა 
(0,52-2,60 მგ/ლ) ადასტურებს. წყლები ასევე ღარიბია ბიოგენური 
ნივთიერებებით (ამონიუმი, ნიტრატი და ნიტრატიონები). როგორც 
კარბონატულ ქანებში ფორმირებული წყლებისთვის არის დამახა- 
სიათებელი გამოკვლეულ სინჯებში დაბალია მძიმე ლითონების 
(სპილენძი, რკინა) შემცველობა!. 

გამოკვლეული სინჯები ქიმიური შედგენილობით ახლოსაა 
აფხაზეთის კარსტულ ნაკადებთან, რაც მათი ფორმირების მეტ- 
ნაკლებად მსგავსი პირობებით აიხსნება. ინფორმაციული თვალ- 
საზრისით ნაკლებად საინტერესო ალმოჩნდა წყლის ნაკადების 
ფსკერული ნალექების გამოკვლევის შედეგები. როგორც ჩანს, მათ 
ფორმირებაში კარსტული პროცესების როლი და მიწის ზედაპირი- 
დან მოტანილი მასალები უმნიშვნელო როლს ასრულებენ, რაზეც 
მიუთითებს კარბონატების, ორგანული ნახშირბადის და ჰუმუსის 
დაბალი შემცველობები. 

ჩატარებულმა ბაქტერიოლოგიურმა ანალიზებმა აჩვენეს, რომ 
ღლიანასა და ყუმის ნაკადებში ბაქტერიების საერთო რაოდენობა 
230-280-ის ფარგლებშია, ხოლო კოლი ტიტრი 230-დან 960- ფარ- 

გლებში იცვლება. 
მიღებული შედეგების შედარებამ ამჟამად მოქმედ ნორმატივებ- 

თან აჩვენა, რომ წყალტუბოს მღვიმური ნაკადების ქიმიური შემად- 
გენლობა სასმელი წყლებისათვის წაყენებული მოთხოვნებს აკმაყო- 
ფილებს, თუმცა წყლის ქიმიური შემადგენლობა დროში ცვლადია და 
დამოკიდებულია რიგ გარე ფაქტორებზე (პროფ. გ. სუპატაშვილი). 

მომავალში წყალტუბოს კირქვული მასივის მღვიმეებში სპე- 
ლეოკლიმატურ და ჰიდროლოგიურ გამოკვლევებს სისტემატური 
ხასიათი უნდა მიეცეს, რაც ნაკარნახევია მიწისქვეშა ძეგლების 
ოპტიმალური ექპლუატაციის ინტერესებით. 

1. წყლის ქიმიური ანალიზები შესრულებულია თბილისის სახ. უნივერსიტეტის 
(თსუ) ქიმიურ ლაბორატორიაში, პროფ. გ.სუპატაშვილის ხელმძღვანელობით 

თავი VII. მღვიმური ჰაერის 

რაღდღიოლოგიური ღა აეროიონისაციური 
მახასიათებლები, ჰაერის აირული 

შედგენილობა 

წყალტუბოს მღვიმე უნიკალურია თავისი მიწისქვეშა ჰაერის ფი- 
ზიკური მახასიათებლებით, როგორც კლიმატური (ტემპერატურა, 
სინოტივე, წნევა, ჰაერის ნაკადები და სხვ.), ასევე აეროიონიზაციური 
(მსუბუქი იონების კონცენტრაცია) და ბუნებრივი რადიოლოგიური 
(რადონის დაშლის პროდუქტები და სხვ.) მახასიათებლებით. გაზომვე- 
ბისათვის დასაწყისში გამოყენებული იყო ,II V ” მარკის გერდიენის ტი- 
პის ხელსაწყო, რომელიც არეგისტრირებდა მსუბუქი იონების ძვრადო- 
ბას 1<«<2 სმ?/წმ ვოლტის დიაპაზონში. გაზომვები ჩატარდა ამერიკუ- 
ლი ტიპის პორტატული იონომეტრით,რომელიც აფიქსირებდა იონების 
რაოდენობას ძვრადობით M->2 სმ?/წმ ვოლტი; ამასთან აღრიცხავდა 
ულტრამსუბუქ იონების ოდენობასაც. ჰაერის რადიოაქტივობის გასა- 
ზომად გამოყენებული იყო ჩ8-4 ტიპის მარეგისტრირებელი ხელსაწყო. 

მღვიმის დარბაზებში რადონის კონცენტრაცია 307-დან 6905 ბკ/მ) 
ფარგლებში იცვლება. გამა-რადიაციული ფონი 45-დან 133 ნზვ/სთ 
ფარგლებშია მოქცეული. როგორც მოსალოდნელი იყო, რადონისა 
და აეროიონების შემცველობა არაერთგვაროვანია დროსა და სივრ- 
ცეში. მაგ., მლვიმის ერთსა და იმავე დარბაზში (2007 წლის ზაფხული) 
რადონის კონცენტრაცია ორი და მეტი რიგით მაღალია, ვიდრე 2008 
წლის გაზაფხულზე. 2007 წლის ზაფხულში აეროიონების ჯამური 
შედგენილობა იმავე პუნქტში 1,59-ჯერ მაღალი აღინიშნა, ვიდრე 2008 
წელს. რაც შეეხება გამა-რადიაციულ ფონს, დაკვირვების მონაცემები 
უმნიშვნელოდ (10%) განსხვავდებიან ერთმანეთისაგან. ყველა შემთხ- 
ვევაში, რადონისა და აეროიონების სიდიდეებს შორის არსებულ გან- 
სხვავებას სპეციალისტები (ა. ამირანაშვილი, ვ. ჩიხლაძე, ა. ნოდია და 
სხვ.) ზაფხულში მღვიმის კედლების ჭარბ სისველეს უკავშირებენ, რაც 
მათი აზრით მღვიმის კედლებიდან რადონის ემანაციის გამოყოფის 
შედეგად უნდა იყოს გამოწვეული. ამასთან არც ჰაერის ცირკულაციის 
გავლენას გამორიცხავენ. 

ადრე ჩატარებული (80-იან წლებში) გამოკვლევების შედეგად 
ახალი ათონის მღვიმის დარბაზებში რადონის კონცენტრაცია 67- 
დან 3045 ბკ/მ?-მდე იცვლებოდა, ხოლო წყალტუბოს მღვიმეში 555- 
დან 3885 ბკ/მჭ ფარგლებში მერყეობდა L6I. 

შედარებისათვის საინტერესოა აღინიშნოს, რომ სამხრეთ ურა- 
ლის მღვიმეთა უმრავლესობაში დაფიქსირებული გამა-რადიაციუ- 
ლი ფონი 26-88 6%ზვ/სთ-ია. 

თურქმენეთის ერთ-ერთ მღვიმეში ("გეოფიზიკური") რადონის 
შემცველობა შეადგენდა 14500-69110 ბკ/მშ, ხოლო გამა-ფონი შე- 
საბამისად 150-დან 1311 ნზვ/სთ ფარგლებში მერყეობდა. რადონის 
კონცენტრაცია “კუნგურის ყინულოვანი მღვიმის” ჰაერში (წლის 
სხვადასხვა სეზონებში) 234-დან 12280 ბკ/მბ-მდე აღინიშნა. “ვო- 
რონცოვის მღვიმის" (კრასნოდარის მხარე, რუსეთი) დარბაზებში 
კი რადონის შემცველობა 20-–5900 ბკ/მ)ჰ ფარგლებშია მოქცეული. 
აქვე საშუალო რადიაციული ფონი 26-–-70 ნზვ/სთ-ში მერყეობს. 
“აზიხის” მლვიმეში (ჩრდილო კავკასია) რადონის კონცენტრაცია 
77– 1080 ბკ/მ3, არაბიკის კირქვული მასივის მღვიმეებში 1628 ბკ/მპ- 
მდე, ხოლო "მარმარილოს" (ყირიმი, უკრაინა) მღვიმეში 155-––39300 
ბკ/მპ აღინიშნა |9|. 

წყალტუბოს მღვიმის დარბაზებში დადებითი ნიშნის იონების 
კონცენტრაცია მერყეობს 12000 სმმ-დან 42000 სმ3-მდე, ხოლო 
უარყოფითიიიონების რიცხვი 16 000 სმ”-დან 43 000 სმ 3 ფარგლებშია 
მოქცეული. ყველა დარბაზში უარყოფითი იონების რაოდენობა 
სჭარბობს დადებითი იონების რიცხვს, რაც კეთილგანწყობილ გა- 
ვლენას ახდენს ცოცხალ ორგანიზმებზე, ასევე შეფასებულია სა- 
შუალო აბსოლუტური გადახრა | § | =(200-1000) სმ'9 სიდიდით (3-4%), 
რაც დასაშვები ცდომილების ფარგლებშია მოქცეული. 

საინტერესოა ის გარემოება, რომ ყუმისთავის მღვიმის დარბა- 
ზებში, თითქმის წლის ყველა სეზონსა და თვეში, უნიპოლარობის 
კოეფიციენტი ერთზე ნაკლებია ;I—(I და საშუალოდ შეადგენს 
0,85-ს. ე.ი. უარყოფითი იონების კონცენტრაცია აჭარბებს და- 
დებითი იონების კონცენტრაციას. ეს კი მედიცინაში დიდ გამო- 
ყენებას პოულობს. 

სოლკოტას მლვიმეში მსუბუქი იონების კონცენტრაცია 
(ი,=34000 სმ? ი =36000 სმ“) შედარებით დაბალია, ვიდრე წყალ- 
ტუბოს მღვიმეში, რაც გამოწვეული უნდა იყოს მდვიმის კონფიგუ- 
რაციით და აეროდინამიკური ფაქტორების გავლენით. 

სოლკოტას მღვიმეში რადონის კონცენტრაცია მერყეობს 1600- 
2000 ბკ/მ1-ის ფარგლებში, ხოლო მელოურის მღვიმეში 1400-2500 
ბკ/მ?-ის დიაპაზონში. იონიზაცია და ბუნებრივი რადიაქტივობა 
დასაშვები ნორმის ფარგლებშია მოქცეული. კერძოდ იონების კონ- 
ცენტრაციის ოდენობა და უარყოფითი იონების სიჭარბე დადებითი 
იონების კონცენტრაციაზე არსებით (დადებით) გავლენას ახდენს 

ადამიანის ჯანმრთელობაზე. რადონის კონცენტრაციის დიაპაზო- 
ნი (560-1200 ბკ/მ?) ახლოა დასაშვებ ზღვრულ ნორმასთან. 

მღვიმის დარბაზებში ატმოსფეროს ელექტრობის ზოგიერთი 
ელემენტის და რადიოლოგიური მახასიათებლების კვლევების პა- 
რალელურად განისაზღვრა მღვიმის ჰაერში აირების (CLI, C0., 
9M.5, C0, და C0) შემცველობა. გამოირკვა, ნახშირბადის დიოქსი- 
დის შემცველობა 0,05-–0,3%-მდეა; მეთანი, გოგირდწყალბადი და 
გოგირდის გაზი მღვიმის ჰაერში არ აღმოჩნდა, ხოლო ჟანგბადის 
შემცველობა მინიმუმამდე დასაშვებ ნორმაზე (20,0%) ოდნავ მა- 
ღალია და დაკვირვების მთელი პერიოდის განმავლობაში 20,4%-ს 
არ აღემატებოდა. სხვა გაზები მღვიმეში არ აღმოჩნდა, არ შეიცავს 
მავნე და სიცოცხლისათვის საშიშ მინარევებს. 

ამრიგად, წყალტუბოს მღვიმეში რადიოლოგიური დაკვირვების 
შედეგები ახლოსაა სხვა დანარჩენი რეგიონების მღვიმეების ანა- 
ლოგიურ მაჩვენებლებთან. ჩატარებული გამოკვლევების სიმცი- 
რის მიუხედავად წყალტუბოს მღვიმის ჰაერის რადიოლოგიური და 
აეროიონიზაციური მახასიათებლები განსაკუთრებულ ყურადღე- 
ბას და სათანადო მონიტორინგს მოითხოვს. 

კარსტული მღვიმეების ჰაერის იდეალური სისუფთავე და მის- 
თვის დამახასიათებელი სტაბილური კლიმატი დადებითად მოქ- 
მედებს ბრონქული ასთმით, ქრონიკული ბრონქიტით, ქრონიკუ- 

ლი პნევმონიით, ჰიპერტონული, გულის იშემიური დაავადების, 
ნეირო-ცირკულატორული დისტონიით და სხვა დაავადებით დას- 
ნეულებულ ადამიანებზე; ამასთან სუფთა და მაღალიონიზირე- 
ბული მღვიმური ჰაერი მნიშვნელოვნად აჩქარებს ჭრილობების 
შეხორცებას, ნაკლებ მოსალოდნელია ინფექციური გართულებე- 
ბი, რაც ახალ პერსპექტივებს ქმნის კარსტული მღვიმეების კლი- 
მატის სამკურნალო მიზნით გამუოყენების საქმეში, მით უმეტეს სა- 
ქართველოში ამ მხრივ გამოცდილება უკვე არსებობს IL3I|. 

თავი VIII. წყალტუბოს მლვიმის 

მინერალური (კალციტგური) აბგრეგატჭები 

წყალტუბოს მღვიმური სისტემა აქ წარმოდგენილი მრავალ- 
ფეროვანი ქიმიური ნაღვენთების განვითარების მხრივ ერთ- 
ერთი საინტერესო სპელეოლოგიური ობიექტია, რომელთა 

წარმოშობის პირობები უმეტესწილად დაკავშირებულია ქანე- 
ბის ნაპრალოვნების ხარისხზე და მათში ჩაჟონილი ხსნარების 
გამხსნელუნარიანობაზე. 

როგორია მათი წარმოშობის პირობები? წვიმის წვეთი ჯერ 
ჰაერში, შემდეგ ნიადაგის ფენებში გადაადგილებისას მდიდრდება 
ნახშირორჟანგით. გარკვეული დროის შემდეგ კარბონატით გაჯე- 
რებული ხსნარი მღვიმის ჭერზე ჩნდება (ფოტო 21). ნაღვენთწარ- 
მოშობა მას შემდეგ იწყება, როცა მიწისქვეშა სიცარიელეს წნევია- 
ნი ნაკადები დატოვებს. წვეთი მოძრაობს და ჟონვას იწყებს მხო- 
ლოდ ნაპრალებსა და ბზარებში. აქედან გამომდინარე არსებობს 
მჭიდრო კავშირი მღვიმეთა თაღებიდან მჟონავ ჭავლების დებიტსა 
და საკუთრივ ნაღვენთების განვითარებას შორის. 

ნალვენთი ფორმების ზრდა-განვითარებაზე გავლენას ახდენს 
აგრეთვე მღვიმეებში ჰაერის მოძრაობა, მისი ტემპერატურა, ქა- 
ნებში მჟონავი ხსნარების გაჯერების ხარისხი, ვარდნის სიმაღლე, 
გრუნტის ხასიათი და სხვ. იმ შემთხვევაში, როდესაც თაღიდან 
მჟონავი წყლის დებიტი 1-0,1 ლ/წმ შეადგენს, ფსკერზე ჩნდება 
კალციტის ხალიჩები და შესაძლოა ფსკერის ბარიერული წარმო- 
ნაქმნები ანუ “გურები” აღმოცენდეს. წყლის ჭავლის დებიტის შე- 
მცირება 10“--109 ლ/წმ-მდე საუკეთესო გარემოს ქმნის ფართოდ 
გავრცელებული კონუსისებური სტალაქტიტების ზრდა-განვითა- 
რებისათვის. ამ დროს ადგილი აქვს სტალაგმიტების ზრდასაც. 
დებიტის შემდგომი შემცირებისას (10-5-10-პ“კ ლ/წმ) ვითარდება ე. წ. 
“ჯოხისებური" სტალაგმიტები და ფსკერის სხვა ნაღვენთები. 

ფოტო 2/. წყლის წვეთი -- ნაღვენთების მთავარი “არქიტექტორი” 

მაკარონისებური ან მილისებური სტალაქტიტების აღმოცენე- 

ბისათვის წყლის ჭავლის დებიტი არ უნდა აღემატებოდეს 10%-107 

ლ/წმ (ფოტო 22). ამ დროს წყლის გარკვეული ნაწილი იატაკზე წვე- 

თავს, რაც ხელს უწყობს სტალაგმიტების ზრდასაც, მაგრამ დგება 

მომენტი, ხსნარი თაღიდან აღარ წვეთავს, კალციტის გამონალე- 
ქი მასზევე რჩება, ხოლო ხსნარის ნაწილი ორთქლდება. ამ დროს 

ჭავლის დებიტი 0,0001 მმ-ზე ნაკლებია; დებიტის შემდგომი შემ- 
ცირებისას 1-0,1 მიკროლიტრამდე წამში, როგორც ვარაუდობენ, 

ყალიბდებიან ექსცენტრული ფორმის ნაზარდები (ფოტო 2ვ3), მათ 
შორის -– ჰელიქტიტები. 

ფოტო 22 ნეკნი[)ებრი, კ”წოხი/)ეკრი და მ·)კ·_)რ·[·)[)”ო!)ებურ() [)(ჯჯ·)ღ)აქტ]7(.ჯეპ|)!» 

ანსამბლი 

ახალი ათონის ცნობილი მღვიმური სისტემისაგან განსხვა- 

ვებით, სადაც ნაღვენთი ფორმები და მინერალური აგრეგატები 

მხოლოდ ზოგიერთ დარბაზსა თუ გასასვლელშია წარმოდგენილი, 

აქ ნაღვენთი წარმონაქმნები მღვიმის საატრაქციონო დერეფნის 

გასწვრივ მის მთელ სიგრძეზეა განვითარებული. მისი კილომე- 
ტრიანი “საგამოფენო დარბაზები” და დერეფნები ნაღვენთი კალ- 

ციტის უნიკალური ექსპონატებითაა დამშვენებული (ფოტო 24). 

6I



ლ 

ფოტო 23. ექსცენტრული ფორმის ნაზარდები 

ძირითადსა თუ გვერდით ტალანებში ტანსრული სტალაგმიტები 

და მათთან საძმოდ ჭერიდან ჩამოზრდილი ნატიფად ნაძერწი სტა- 
ლაქტიტთა მწკრივები გარინდულან. ქათქათა და მუქთაფლისფერ 

სტალაქტიტებთან ერთად, კუპრივით შავი ნაღვენთებიც იტაცებს 
თვალს. ფანტასტიკურია კალციტით ნაგები “ციხე-კოშკები”, ათას- 

ნაირი ფიგურებით დამშვენებული სტალაგმიტთა მძლავრი კოლო- 

ნები მართლაც რომ მოზეიმე იერს მატებს დარბაზებს (ფოტო 25). 

ფოტო 24. ნაღვენთები. . . ნაღვენთები 

დიდებული სანახავია “გაქვავებულ ჩანჩქერთა” კასკადები, გო- 
ფრირებული “თეატრალური ფარდები” და დანაოჭებული კალციტის 
ფირფიტები (ფოტო 26). თუნდაც რად ღირს მღვიმის ერთ-ერთ ბოლო 

მონაკვეთში წარმოდგენილი ბენების კიდევ ერთი საოცრება -- სტა- 

ლაგმიტი “ბერმუხა” (ფოტო 27). მიწისქვეშეთის ეს “ჯადოსნური გა- 
მოფენა” ხომ ჯერ კიდევ ველური სახით, ყოველგვარი “კოსმეტიკის” 
გარეშეა წარმოდგენილი. ადვილი მისახვედრია, მხატვართა და არქი- 
ტექტორთა ხელშეწყობით, რაც მაღალმხატვრულ განათებასაც გუ- 
ლისხმობს, რა წარუშლელ შთაბეჭდილებას მოახდენს იგი მნახველზე. 

ფოტო 25. სტალაგმიტთა კოლონები 

==>_-. ილვიეს I“–თ–.რთ გ ბშარელრ.ჯ :,' _ = 

ფოტო 26. დანაო4ებული კალციტის ფირფიტები 

ფოტო 27. სტალაგმიტი “პერმუხა” 

გეოგრაფიის ინსტიტუტის დირექციის ძალისხმევით, რასაც 

რესპუბლიკის მაშინდელმა ხელმძლანელობამაც დაუჭირა მხა- 

რი, გადაწყდა მისი კეთილმოწყობა ტურისტული მიზნებისათვის. 
დროის მოკლე მონაკვეთში დაიწყო მღვიმის კეთილმოწყობითი 

სამუშაოები, გაფართოვდა 2 კმ-იანი სასოფლო გზა, მღვიმის ჩა- 

სასვლელთან აიგო ადმინისტრაციული კორპუსის ორსართულიანი 

შენობა (ფოტო 28). 

მღვიმეში თითქმის ბოლომდე გაკეთდა ბეტონირებული ტურის- 
ტული ბილიკები, მოეწყო ხიდ-ესტაკადები, სამზერი მოედნები, 

გაყვანილ იქნა განათების ქსელი უცხოელი სპეციალისტების კონ- 

სულტაციების გათვალისწინებით; გაჭრილია წყლის სადრენაჟო 

გვირაბი, თავსხმა წვიმების პერიოდში მღვიმეში შემოსული ნიაღ- 

ვრების დროულად განტვირთვის მიზნით. 

ფოტო 28. მღვიმის მშენებარე ადმინისტრაციული კორპუსი 

ამჟამად მღვიმის კეთილმოწყობითი სამუშაოები ჩქარი ტემ- 

პით მიმდინარეობს. დასასრულს უახლოვდება ადმინისტრაციული 

კორპუსისა და მღვიმესთან მისასვლელი საავტომობილო ტრასის 
მშენებლობა. დასამთავრებელია მხოლოდ 150 მ სიგრძის ტურის- 

ტული მონაკვეთი და ხელოვნური სატრანსპორტო გვირაბი და- 

მთვალიერებელთა ჯგუფების მღვიმიდან გამოსაყვანად. 
წყალტუბოს უნიკალური კარსტული მღვიმე მნიშვნელოვანი 

ტურისტული ობიექტია. მისი ექსპლუატაციაში გაშვება დიდ სარ- 
გებლობას მოუტანს ქვეყანას. 

